
Abstract 
 

The aim of the project is to examine the development in export value of 

demersal fish and what factors have influenced the development. The 

research covers 25 year period or the years 1988 – 2012. The aim is 

also to assess whether value increase has taken place within the 

industry. The types of demersal fish, this project extent to include cod, 

haddock, saithe and redfish. The export environment was examined as 

a whole along with influences on exports and export environment. The 

export environment of the fishing industry was examined closely as its 

development. There has been a major change in the fishing industry in 

recent 25 years, the value chain has been one of the major changing 

factor. The factor which has influenced these changes in the value 

chain is fish markets, the quota system, international convention and 

technological advances within the industry. There has been a 

substantial integration in the fishing industry as afterwards of the 

economic collapse in 2008. Despite the decline in catch quantity the 

value of landed dermersal species has increased. The increase can be 

traced to increased utilization of the catch, but production of by-

products has increased tremendously in recent years, particularly in cod 

by-products. Of that it can be concluded that the increase in demersal 

value has resulted in increased export value. The findings of the 

research show increased export value of dermersal fish but because of 

the currency restrictions and indebtedness in the fishing industry the 

value has not been submitted to the nation. 

 

Keywords: Fishing Industry, exports, value creation, export values, 

demersal fish 

Útdráttur 
 

Markmið verkefnisins er skoða hver þróunin hefur verið á 

útflutningsverðmætum á bolfisk og hvaða þættir hafa haft áhrif á 

þróunina. Rannsóknartímabilið nær yfir 25 ára tímabil eða frá árinu 

1988 – 2012. Einnig verður reynt að leggja mat á hvort 

verðmætaaukning hafi átt sér stað innan sjávarútvegsins. Þær tegundir 

bolfisks sem verkefni þetta nær til eru þorskur, ýsa, ufsi og karfi.  

 

Útflutningsumhverfi Íslands var skoðað í heild sinni sem og 

áhrifaþættir á útflutning og útflutningsumhverfi. Útflutningsumhverfi 

sjávarútvegsins var rannsakað sérstaklega vel, þróun þess gerð góð skil 

en einnig verður  fjallað  um  þróun á útflutningi sjávarafurða  Þá hafa 

miklar breytingar orðið á skipulagsgerð sjávarútvegsins á undanförnum 

25 árum. Útflutningsleyfi sölusamtaka féllu úr gildi og fyrirtækin sjálf 

hófu að markaðssetja eigin vörur. Í skipulagsgerð sjávarútvegsins hefur 

virðiskeðjan breyst einn helst en helstu áhrifaþættir á virðiskeðjuna eru 

stofnun fiskmarkaða, fiskveiðistjórnunarkerfi, alþjóðasamningar og 

tækniframfarir í atvinnugreininni. Í kjölfar efnahagshrunsins árið 2008 

hefur orðið talsverð samþætting innan greinarinnar. 

 

Þrátt fyrir minnkandi aflaheimildir hefur verðmæti  landaðra bolfisks 

tegunda aukist. Það má helst rekja til aukinnar nýtingar aflans en 

framleiðsla aukaafurða hefur aukist gríðarlega á undanförnum árum og 

þá sérstaklega í aukaafurðum þorsks. Af því má draga  þá ályktun að 

verðmætaaukning hafi átt sér stað á bolfisks tegundum sem hefur 

skilað sér í auknu útflutningsverðmæti afurðanna. 

 

Niðurstöður rannsóknar sýndu fram á aukið útflutningsverðmæti 

bolfisks en vegna gjaldeyrishafta og skuldsetningar sjávarútvegsins 

hefur aukið verðmæti ekki skilað sér til þjóðarinnar. 

Lykilorð: Sjávarútvegur, útflutningur, verðmætasköpun, 

útflutningsverðmæti, bolfiskur  

Inngangur  

 

 

Markmið þessa verkefnis er að skoða þróun á útflutningsverðmæti 

íslenskra sjávarafurða og þá fyrst og fremst þeirra tegunda sem tilheyra 

flokki bolfiska, í þessu verkefni er það þorskur, ýsa, ufsi og karfi. 

Tímabilið sem verður skoðað spannar 25 ár og eru árin frá 1988 til 

2012 skoðuð. Höfundur leitaði til Dr. Ögmundar Knútssonar forseta 

viðskipta- og raunvísindasviðs Háskólans á Akureyri í leit að 

viðfangsefni. Verkefnið er unnið sem lokaverkefni við viðskipta- og 

raunvísindasvið Háskólans á Akureyri og unnið í samstarfi við 

leiðbeinanda verkefnisins, Dr. Ögmund Knútsson. 

 

Lengi vel hefur sjávarútvegurinn verið talin ein af undirstöðum íslensk 

atvinnulífs og er framlag greinarinnar til íslensk efnahagslífs ótvírætt. 

Verðmætasköpun innan íslenska sjávarútvegsins hefur aukist á 

undanförnum árum sem hefur skilað sér í auknum verðmætum á 

útfluttum sjávarafurðum, þrátt fyrir minnkandi aflaheimildir hefur 

útflutningsverðmætið aukist . 

 

Í þessu verkefni verður leitast við að greina hvaða þættir það eru sem 

hafa áhrif á verðmætasköpun í íslenskum sjávarútvegi og greina 

hvernig sjávarútvegurinn sem skipulagsheild hefur þróast á tímabilinu.  

 

Rannsóknarspurningarnar sem lagt var upp með eru eftirfarandi: 

   

1. „Hver hefur aukningin verið á útflutningsverðmætum á 

íslenskum bolfisk?“ 

 

2. „Hvaða þættir hafa stuðlað að þessari aukningu?“ 

Uppbygging verkefnisins er á þá leið að fjallað verður fræðilega um 

viðfangsefni rannsóknarinnar. Fjallað verður almennt um íslenskan 

útflutning og áhrifaþætti, t.d. verðbólgu, tolla og gengisþróun. Því næst 

verður fjallað um útflutningsumhverfi íslenskra sjávarútvegsfyrirtækja 

sem og útflutningsafurðirnar sjálfar. Gert verður grein fyrir þeim 

breytingum sem orðið hafa á skipulagsgerð og virðiskeðju 

sjávarvegsins. Verðmætasköpun í sjávarútveginum og 

útflutningsverðmætum sjávarafurða verður meginviðfangsefnið og 

þeim þáttum gerð góð skil. Að lokum verður fjallað um þau áhrif sem 

aukið útflutningsverðmæti hefur á íslenskan efnahag og hvaða áhrif 

gjaldeyrishöftin hafa á íslenskan útflutning.  

 

Þess skal getið að notast verður við fyrirliggjandi gögn frá árinu 1988 

eða eins nálægt því og mögulegt er. 

1  Fræðileg umfjöllun 

1.1 Stefnumótun fyrirtækja (e. strategic planning) 

Hvert og eitt það fyrirtæki sem starfrækt er í heiminum þarf að hafa getu 

og þekkingu til að bregðast við margvíslegum breytingum í umhverfi 

sínu, bæði innra og ytra umhverfi fyrirtækisins. Það fer eftir starfsemi 

fyrirtækisins hvaða þættir það eru sem hafa áhrif á innra og ytra 

umhverfið. Það er mikilvægt að stjórnendur fyrirtækja séu ávallt á 

varðbergi gagnvart breytingum í umhverfi sínu og séu reiðubúnir að 

bregðast við þeim. 

 

Það er mikilvægt að fyrirtæki setji sér markmið og skilgreini stefnu ætli 

það sér að verða arðbært til langs tíma. Til þess að ná markmiðum sínum 

er mikilvægt að fyrirtæki komi sér upp stefnumiðaðri stjórnun. 

Stefnumiðuð stjórnun hefur verið skilgreind sem geta fyrirtækisins til að 

ná sem mestum árangri á hverjum tíma með tilliti til þess hvernig 

fyrirtækið vill vera og vill verða (Runólfur Smári Steinþórsson, 2003, 

bls. 27).  

 

Markmið stefnumiðaðrar stjórnunar er að fyrirtæki nái árangri á öllum 

sviðum þess, t.d. með því að skila hagnaði og koma sér upp góðu 

orðspori. Það er mikilvægt að stjórnendur fyrirtækja sé ávallt á varðbergi 

og meðvitaðir um þær breytingar sem geta orðið, þá er nauðsynlegt að 

vinnan sé stefnumiðuð. Flest fyrirtæki eiga sér samkeppnisaðila og starfa 

því á samkeppnismarkaði, í stefnumiðaðri stjórnun er mikilvægt að 

fyrirtæki einbeiti sér að þeim þáttum sem auka samkeppnishæfni 

fyrirtækisins. Samkeppnishæfni er af tvennum toga, annarsvegar í 

markaðsstöðu og viðskiptasamböndum fyrirtækisins og hinsvegar í getu 

og hæfni fyrirtækisins til að bregðast við þeirri eftirspurn sem er til 

staðar. Fyrir stjórnendur fyrirtækja er mikilvægt að vera meðvitaðir um 

þá þætti sem gera þeim kleift að takast á við samkeppni og ná árangri, 

þessir þættir hafa verið nefndir lykilárangursþættir (Runóflur Smári 

Steinþórsson, 2003, bls. 28-29). 

Stefnumarkandi áætlanagerð er framkvæmd með því að draga fram 

meginmarkmið fyrirtækisins, því næst unnin hlutlæg og rökræn greining 

á stöðu fyrirtækisins, styrkleikum þess og veikleikum sem og þeim 

tækifærum og hættum sem það býr við (Runólfur Smári Steinþórsson, 

2003, bls. 29). 

 

Árangur fyrirtækja er ekki tryggður þrátt fyrir að valin hafi verið stefna 

sem miðar að tiltekinni stöðu fyrirtækisins í umhverfinu og hæfni þess til 

tekjuöflunar verið tryggt. Til að fyrirtæki nái árangri þarf að taka tillit til 

athafna og venja fyrirtækisins í víðu samhengi, skipulagi þess og hæfni 

starfsmanna. Eitt af lykilatriðunum í stefnumiðaðri stjórnun er að taka 

mið af óskum og þörfum viðskiptavina, afstöðu eigenda og væntingum 

helstu hagsmunaaðila (Runólfur Smári Steinþórsson, 2003, bls. 30). 

 

Fyrirtæki sem stefna út fyrir innlendan markað þurfa að takast á við 

fjölbreytilegt viðskiptaumhverfi. Erlendu markaðirnir hafa misjafna 

neysluvenjur, tungumál, löggjöf, menningu og þess háttar (Wit, B. D. og 

Meyer, R., 2004, bls. 534). Hvernig fyrirtæki haga starfsemi sinni á 

erlendum mörkuðum er að stórum hluta háð því hvernig þau takast á við 

andstæðar kröfur alþjóðavæðingar og staðsetningar. Stjórnendur 

alþjóðafyrirtækja þurfa að huga að tveimur lykilþáttum, hvaða lönd ætti 

fyrirtækið að horfa til og hvernig ætti að haga starfseminni (Wit, B. D. 

og Meyer, R., 2004, bls. 534-535). 

1.1.1 Alþjóðavæðing fyrirtækja (e. globalisation of firms) 
 

Alþjóðlegt fyrirtæki er skilgreint sem fyrirtæki með rekstur í tveimur 

eða fleiri löndum. Alþjóðavæðing er þegar fyrirtæki kemur sér upp 

virðisaukandi starfsemi erlendis. Eitt af fyrstu skrefum fyrirtækja í 

alþjóðlegum vexti er að selja vöruna erlendum kaupendum, annaðhvort 

beint eða í gegnum söluaðila og birgja. Slíkar tegundir útflutnings þýða 

oft minni skattlagningu fyrir fyrirtækið heldur en stofnun erlendra 

dótturfyrirtækja. Þjónusta við erlenda markaði í gegnum dótturfyrirtæki 

þarfnast oftar hærri fjárfestingar. Fyrirtæki geta einnig stofnað erlent 

framleiðsludótturfélag, þar sem áherslan er á framleiðslu sem er flutt út 

aftur til annarra markaða sem fyrirtækið er á. Einnig er möguleiki á að 

sameina erlend dótturfyrirtæki sem eru ábyrg fyrir allri virðisaukandi 

starfsemi, þar með talið framleiðslu og sölu (Wit, B. D. og Meyer, R., 

2004, bls. 538). 

 

Áður en alþjóðavæðing kom til sögunnar notuðu fyrirtæki að miklu 

leyti land-fyrir-land fjölinnlenda stefnu þar sem í hverju landi fyrir sig 

starfaði hagnaðarstöð. Hvert fyrirtæki markaðssetti sína vöru eða 

þjónustu beint til mismunandi viðskiptavina, með því að nota 

mismunandi stefnur með lítilli sem engri samhæfðri starfsemi milli 

landa (Czinkota, M., Ronkainen, I., Moffett, M., Marinova, S. og 

Marinov, M., 2009, bls. 244). 

 

Uppsalakenningin sem Jan Johanson og Jan-Erik Vahle settu fram árið 

1977 var ein af fyrstu kenningunum um alþjóðavæðingu fyrirtækja. 

Kenningin skýrir val fyrirtækja á erlendum mörkuðum og þeim 

inngönguleiðum sem fyrirtæki geta valið um. Kenningin var jafnframt 

byggð á rannsóknum á sænskum framleiðslufyrirtækjum. Niðurstöður 

þeirrar rannsóknir sýndu fram á að fyrirtæki væru í upphafi viljug að 

fara inn á erlenda markaði í formi útflutnings. Síðar voru stofnuð 

dótturfyrirtæki og loks fært framleiðsluna úr heimalandinu og inn á 

erlenda markaði (Johanson og Vahle, 1977, bls. 24).  

Í rannsóknum Johanson og Wiedersheim-Paul (1975) kom fram að 

fyrirtæki noti fjögur mismunandi þrep til að fara inn á erlenda markaði. 

Í fyrstu var það í gegnum óreglulegan útflutning (e. sporadic exports), 

síðan útflutningur í gegnum milliliði (e. export model), því næst í 

gegnum dótturfyrirtæki og loks í gegnum eigin framleiðslu (Garvey og 

Brennan, 2006, bls. 84-85). 

 

Johanson og Vahle (1977, 1990) hafa lýst alþjóðavæðingu á traustum  

grunni sem stigvaxandi ferli  þar sem fyrirtækið kemur sér fyrst upp 

starfsemi heima fyrir og færir sig síðan smá saman inn á nálæga 

útflutningsmarkaði (Moen, Ø., Sørheim, R. og Erikson, T, 2008, bls. 

537). Mason og Harrison (1995) telja afar mikilvægt að skilgreina 

fjármögnun global born fyrirtækja og mikilvægi óformlega fjárfesta á 

byrjunarstigum nýrra fyrirtækja sem og aðgengi og samband born 

global fyrirtækja við óformlega fjárfesta (Moen, Ø., Sørheim, R. og 

Erikson, T, 2008, bls. 537). 

 

Tvö aðgreind atriði þarf að taka til greina við umfjöllun á born global 

kenningunni. Hið fyrra er vaxandi fjöldi nýrra fjárfestinga möguleika í 

heimsmarkaðs samhengi. Aspelund og Moen (2001), Madsen og 

Servais (1997) og Knight og Cavusgil (1996) skilgreina þá þætti sem 

hafa áhrif á myndun born global fyrirtækja, dæmi um slíka þætti er 

aukin alþjóðavæðing á mörkuðum, aflagning innflutningshafta, 

vaxandi eftirspurn eftir sérstökum vörum, mögulegt forskot minni 

fyrirtækja í formi sveigjanleika og aðlögunarhæfni og skjótari 

viðbragðstími. Þó eru fleiri þættir sem þarf að taka tillit til og eru það 

þróun í framleiðslu, samskiptum, óformleg tækni og aukinn fjöldi 

stjórnenda með alþjóðlega reynslu. Krafan um sérhæfingu er lykilatriði 

til að vera samkeppnishæfur (Moen, Ø., Sørheim, R. og Erikson, T, 

2008, bls. 538-539).  

Moen (2002) og Moen og Servais (2002) skilgreina seinna atriðið sem 

þarf að taka til greina er að nýlega mynduð fyrirtæki gætu átt erfitt með 

að ná árangri á alþjóðlegu mörkuðum hafi þau ekki myndað sér 

alþjóðlega stefnu. Nýlega mynduð fyrirtæki án alþjóðlegrar stefnu í 

upphafi gæti skort bæði samkeppnishæfni og nauðsynlega 

skuldbindingu til að ná árangri á alþjóðlegum mörkuðum ef þeir stefna 

á útflutning innan 5 – 10 ára frá myndun fyrirtækisins. Svo virðist sem 

nýlega stofnuð fyrirtæki sé annaðhvort stofnað með afurðum, hæfni, 

stefnumótun og fjármagni til að ná árangri á alþjóðlegum mörkuðum 

eða stofnað með fyrst og fremst áherslu á innlendan markað. Fyrirtæki 

sem ekki eru stofnuð með alþjóðlega stefnu virðist eiga erfiðara með 

aðlagast umhverfi útflutnings (Moen, Ø., Sørheim, R. og Erikson, T, 

2008, bls. 539). 

 

Við stofnun erlends dótturfyrirtækis verður alþjóðafyrirtækið að 

ákveða hvort kaupi eigi fyrirtæki sem nú þegar er til staðar, í gegnum 

yfirtöku, eða stofna nýtt fyrirtæki frá grunni. Í báðum tilvikum getur 

fyrirtækið starfað sjálfstætt eða í gegnum sameiginlegt framtak (e. joint 

venture) með innlenda eða erlenda meðeigendur. Einnig er möguleiki á 

að komast af án þess að stofna dótturfyrirtæki með því að nýta 

sambönd við framleiðslufyrirtæki sem þegar eru á markaðnum, 

sölufulltrúa og dreifingaraðila. Vandamálið við alþjóðlega 

uppbyggingu er að ákvarða hvernig fyrirtækin vilja haga aðkomu stigi 

sínu. Stjórnendurnir fyrirtækjanna verða ákveða hvar og hvernig 

úthluta eigi auðlindum, byggja upp starfsemi og ná árangri. 

Vandamálið við alþjóðlega uppbyggingu er hægt að færa frekar í tvo 

flokka (Wit, B. D. og Meyer, R., 2004, bls. 538). Þessir flokkar eru 

alþjóðlegt umfang (e. international scope) og alþjóðleg dreifing (e. 

international distribution). Alþjóðlegt umfang snýr að alþjóðlegri 

uppbyggingu fyrirtækisins sem ræðst fyrst og fremst af þeim löndum 

sem ákveðið er að hefja viðskipti í. Alþjóðleg dreifing snýr að því 

hvernig fyrirtæki dreifa virðisaukandi starfsemi sinni til þeirra landa 

sem sótt er á (Wit, B. D. og Meyer, R., 2004, bls. 539). 

Fyrirtæki sem starfa í tveimur eða fleiri löndum þurfa að leita leiða til 

að skipuleggja sig til að takast á við erlenda markaði. Þar sem rekstur á 

erlendum markaði er bæði erfiður og kostnaðarsamur er einfaldast að 

einingar í hverju landi fyrir sig séu eins sjálfstæðar og möguleiki er. 

Þess ber þó að geta að alþjóðavæðing er einungis efnahagslega 

skynsamleg ef alþjóðafyrirtækið í heild er stærra en hluti ríkisins. Með 

öðrum orðum, alþjóðavæðing er einungis skynsamleg ef næg samvirkni 

er milli markaða til að mæta auknum kostnaði af fjarlægð og erlendum 

rekstri (Wit, B. D. og Meyer, R., 2004, bls. 540). 

 

Þess vegna þurfa fyrirtæki að hafa alþjóðlega samþættingu (e. 

integration) til að auðvelda samvirkni milli markaða. Þrjár 

mikilvægustu leiðir til alþjóðlegrar samþættingar í alþjóðastjórnun eru: 

Stöðlun (e. standardization), samræming (e. coordiantion) og 

miðstýring (e. centralization). Það er undir stjórnendum fyrirtækjanna 

komið að ákveða hvaða stig stöðlunar, samræmingar og miðstýringar 

þarf til að fyrirtækið geti starfað á skilvirkan og áhrifaríkan hátt í 

alþjóðlegum aðstæðum. Það stig sem stjórnendurnir velja fyrir hvern 

þessara þátta mun að stórum hluta ákvarða hvaða skipulagsgerð er 

innleidd fyrir alþjóðafyrirtækið (Wit, B. D. og Meyer, R., 2004, bls. 

540). 

 

Bartlett og Ghoshal (1989) skilgreina fjórar aðgreindar skipulagsgerðir 

fyrir alþjóðafyrirtæki sem hvert hefur sína samsetningu af stöðlun, 

samræmingu og miðstýringu. Skipulagsgerðirnar fjórar eru: 

Fjölþjóðlegt (e. Multinational), alþjóðleg (e. international), hnattræn (e. 

global) og milliþjóðleg (e. transnational) (Wit, B. D. og Meyer, R., 

2004, bls. 541-542). 

 

Það er ljóst að fyrirtæki sem starfa á alþjóðavísu þurfa að takast á við 

spennu milli þess að meðhöndla heiminn eins og einn markað og 

viðurkenna mismun milli ríkja. Síðastliðna áratugi hefur áherslan í 

umfjöllun um alþjóðlega stjórnun aðallega verið á að ná jafnvægi milli 

alþjóðlegs samræmis og mæta innlendri eftirspurn. Allar rannsóknir 

hafa viðurkennt spennuna á milli alþjóðlegrar stöðlunar og 

staðbundinnar aðlögunar. Lykilspurning í þessu samhengi er hvort 

alþjóðafyrirtæki hafa frelsi til að staðla eða mæta þrýstingnum að 

aðlaga sig (Wit, B. D. og Meyer, R., 2004, bls. 542). 

 

Það er viðurkennt að alþjóðleg stöðlun er ekki skipulagsatriði sem 

fyrirtæki eðlilega hverfa aftur til þegar markaðurinn krefst ekki 

staðbundinnar aðlögunar, heldur er alþjóðleg stöðlun aðferð til að 

öðlast samvirkni milli markaða. Fyrirtæki getur öðlast samvirkni milli 

markaða með meira fjármagni, samþætta starfsemi og aðlaga 

vöruframboð fyrir tvö eða fleiri lönd. Ef fyrirtæki í alþjóðavæðingu 

munu aðlaga sig að fullu að staðbundnum aðstæðum, án þess að nýta 

sér eiginleika sína heima fyrir, munu fyrirtækið ekki hafa neina 

yfirburði fram yfir önnur fyrirtæki, á meðan myndi auka kostnaður 

alþjóðafyrirtækisins gera þeim erfitt fyrir. Þar af leiðandi þurfa 

alþjóðafyrirtæki að framkvæma að minnsta kosti nógu mikla samvirkni 

milli markaða til að koma á móts við viðbótar kostnað þess að starfa í 

mismunandi löndum (Wit, B. D. og Meyer, R., 2004, bls. 542). 

 

1.2 Virðiskeðjan (e. value chain) 

Skipulagsgerðir, þar með talið fyrirtæki, markaðir og þess háttar eru 

samsettar úr mismunandi mörgum þáttum. Þættirnir snúa að því að 

framleiða tiltekna vöru eða þjónustu og koma henni til neytenda. 

Virðiskeðjan er eitt af þeim tólum sem er notað til að skilgreina 

hvernig skipulagsheildir eru samsettar. Virðiskeðjan hefur verið 

skilgreind sem flokkun á starfsemi innan fyrirtækja sem í sameiningu 

skapa vöru eða þjónustu. Flestar skipulagsheildir eru þó aðeins partur 

af stærri samhengi verðmæta. Sambönd og tengingar innan 

fyrirtækisins eru einnig nauðsynleg  til að skapa vöru eða þjónustu 

(Johnson, G., Whittington, R. og Scholes, K., 2011, bls. 97). 

Í sinni einföldustu mynd er virðisaukandi keðja ferli þar sem tækni er 

blandað saman við hráefni og vinnuafl, síðan eru fullnunarvörur settar 

saman, markaðssettar og dreift (Gereffi, G., Humphrey, J. Og 

Sturgeon, T., 2005, bls. 79).  

 

Ef skipulagsheildir vilja ná samkeppnisforskoti með því að afhenda 

verðmæti til viðskiptavina þurfa stjórnendur að átta sig á hvaða 

starfsemi innan skipulagsheildarinnar það er sem er sérstaklega 

mikilvæg í að skapa verðmæti og þeirri starfsemi sem er ekki eins 

mikilvæg. Það er svo hægt að nýta sem fyrirmynd virðiskerfis 

skipulagsheildarinnar. Lykilatriðið er að hugmyndin um virðiskeðjuna 

leiði til þess að stjórnendur hugsi skipulagsheildina sem samansafn af 

starfsemi (Johnson, G., Whittington, R. og Scholes, K., 2011, bls. 97). 

 

 

Mynd 1. Virðiskeðja Porters (Porter, 1998, bls. 77). 

 

Árið 1985 kynnti Michael E. Porter hina almennu virðiskeðju (e. the 

generic value chain) og hefur verið nefnd virðiskeðja Porter‘s. 

Virðiskeðjan er tól sem er notað til að skilgreina leiðir til að auka 

skynjun viðskiptavina á verðmæti. Samkvæmt líkaninu er hver 

skipulagsgerð mynduð af starfsemi sem hannar, framleiðir, 

markaðssetur og afhendir vöru og styður endanlegt framboð hennar.  

Virðiskeðjan skiptir starfsemi fyrirtækja í tækni- og fjárhagslega 

aðgreinda starfsemi. Fyrirtæki skapa verðmæti sem er mælt í þeirri 

upphæð sem viðskiptavinir eru tilbúnir að greiða fyrir vöru eða 

þjónustu. Rekstur fyrirtækja telst arðbær ef verðmætið sem það skapar 

er hærri en kostnaðurinn sem fer í að skapa það. Ef fyrirtæki ætla sér að 

ná samkeppnisyfirburðum þurfa þau, annaðhvort að framkvæma þessa 

starfsemi með lægri kostnað eða framkvæma þau á þann hátt að það 

leiði til aðgreiningar og sé meira virði (Porter, 1998, bls. 77). 

 

Virðiskeðjan skilgreinir níu þætti, fimm eru skilgreindir sem 

frumstarfsemi (e. primary activity) og fjórir þættir eru skilgreindir sem 

stoðstarfsemi (e. support activity), sem skapa verðmæti og kostnað í 

ákveðnum atvinnugreinum (Kotler, P., Keller, K. L., Brady, M., 

Goodman, M. og Hansen, T., 2009, bls. 80).  

 

Frumstarfsemi (e. primary activities) kemur beint að sköpun eða 

dreifingu á vöru eða þjónustu. Frumstarfsemi fyrirtækja í 

virðiskeðjunni er hægt að flokka enn frekar. Þessi flokkar eru 

innstreymi aðfanga (e. inbound logistics), vinnslu (e. operation), 

útstreymi aðfanga (e. outbound logistics), markaðssetningu og sölu (e. 

marketing and sale) og loks þjónustu (e. service). Hver og einn þessara 

flokka er tengdur stoðstarfsemi, sem hefur það markmið að bæta 

árangur eða afköst frumstarfseminnar (Johnson, G., Whittington, R. og 

Scholes, K., 2011, bls. 97-98). 

 

Stoðstarfseminni er hægt að flokka í fernt: Öflun (e. procurement), 

tækniþróun (e. technology development), mannauðsstjórnun (e. human 

resource management) og uppbygging (e. infrastructure) (Johnson, G., 

Whittington, R. og Scholes, K., 2011, bls. 98). 

 

Virðiskeðjuna er hægt að nota til að skilgreina stefnu 

skipulagsheildarinnar á þrjá vegu: Sem almenna lýsingu á starfsemi, 

greiningu á samkeppnisstöðu skipulagsheildarinnar í formi VRIN 

greiningar og loks til að greina kostnað og virði starfsemi 

skipulagsheildarinnar (Johnson, G., Whittington, R. og Scholes, K., 

2011, bls. 99). 

 

Markmið fyrirtækja, stórra og smárra, er að rannsaka kostnað og afköst 

í hverri virðisskapandi starfsemi og leita leiða til þess að endurbæta 

hana. Stjórnendur ættu að áætla kostnað og afköst samkeppnisaðilanna 

og nýta sem viðmið. Einnig ættu fyrirtæki að ganga enn lengra og 

skilgreina hvaða viðskiptahættir nýtast stærstu fyrirtækjum heims 

(Kotler, P., Keller, K. L., Brady, M., Goodman, M. og Hansen, T., 

2009, bls. 80). Ef fyrirtæki ætla sér að ná árangri þurfa þau að leita út 

fyrir eigin starfsemi og nýta möguleika á tengslum við birgja og 

dreifingaraðila. Mörg fyrirtæki hafa tekið höndum saman með 

ákveðnum birgjum og dreifingaaðilum og skapað dreifinet verðmæta 

(Kotler, P., Keller, K. L., Brady, M., Goodman, M. og Hansen, T., 

2009, bls. 81). 

 

1.2.1 Samþætting (e. integration) 
 

Fyrirtæki sem sjá um alla sína verkþætti sjálf eru sögð vera með 

samþætta virðiskeðju. Fyrirtæki sem fá utanaðkomandi aðila til að sjá 

um ákveðna verkþætti innan fyrirtækisins eru sögð hafa ósamþætta 

virðiskeðju. Fyrirtæki eru ávallt að reyna að ákvarða hversu samþætt 

þau ættu að vera. Lóðrétt samþætting leiðir oft til lægri kostnaðar og 

fyrirtæki öðlast stærri hluta virðisaukandi vörustreymis. Lóðrétt 

samþætt fyrirtæki geta hagrætt verði og kostnaði í mismunandi þáttum 

virðiskeðjunnar til að ná sem mestum hagnaði þar sem skattar eru 

lægstir. Ókostir við lóðrétta samþættingu eru hár kostnaður innan 

sérstakra þátta virðiskeðjunnar sem og skortur á sveigjanleika. Mörg 

fyrirtæki útvista í auknum mæli verkþáttum og þá sérstaklega þeim 

þáttum sem sérhæfð fyrirtæki geta gert betur og með minni kostnaði 

(Kotler P., 2003, bls. 247). 

Fyrirtæki verða að ákveða hvort þau velji að framleiða eða kaupa 

aðföng. Valið einblínir jafnan á viðskiptakostnað, eignarrétt, 

markaðsöfl og tengsl stjórnvalda. Rannsóknir um viðskiptakostnað 

styður kenningar þess efnis að fyrirtæki nýti sér lóðrétta samþættingu 

til að draga úr mögulegum vandmálum tengdum sérstökum 

fjárfestingum fyrirtækja, sérstaklega þegar aðföng eru flókin og 

umhverfið óstöðugt (Brickley, J.A., Linck, J. S., og Smith, C. W., 

2012, bls. 113-114). 

 

Gereffi, Humphrey og Sturgeon (2005) halda fram að samsetning 

virðiskeðjunnar ráðist aðallega af þremur breytum: margbreytileika 

viðskipta, getuna til að kerfisbinda viðskipti og máttinn í birgðum. 

Þessar breytur eru stundum ákveðin af tæknilegum einkennum 

framleiðslu og vinnslu og þau ráðast oft af áhrifum iðnaðar athafna og 

samfélagsaðgerðum umhverfis uppbyggingu, útbreiðslu og upptöku 

staðla og annarra kerfisbindandi áforma (Gereffi, G., Humphrey, J. Og 

Sturgeon, T., 2005, bls. 98). 

 

Skipulag alþjóðlegrar virðiskeðju fókusar á eiginleika og inntak tengsla 

samstarfs fyrirtækja og mátt sem stjórnar samræmingu virðiskeðjunnar, 

mest megins milli kaupenda og fyrstu birgjanna. Hinsvegar er 

mikilvægt að gleyma ekki athöfnum á báðum endum virðiskeðjunnar 

(Gereffi, G., Humphrey, J. Og Sturgeon, T., 2005, bls. 98). 

 

1.3 PESTEL greining (e. pestel analysing) 

Til að greina ytra umhverfi fyrirtækja er hægt að nota PESTEL 

módelið. PESTEL módelið flokkar umhverfisáhrifaþætti í sex flokka: 

pólitíska (e. political), efnahagslega (e. economic), samfélagslega (e. 

social), tæknilega (e. technical), umhverfislega (e. environmental) og 

lagalega (e. legal) þætti. Pólitískir þættir undirstrika hlutverk 

stjórnvalda, efnahagslegir þættir vísa til þjóðhagfræðilega þátta, 

samfélagslegir þættir fela í sér breytingu á menningu, tæknilegir þættir 

vísa til nýsköpunar, umhverfislegir standa fyrir umhverfisvandamál og 

lagalegir þættir fjalla um löggjöf eða breytingar á lögum og regluverki 

(Johnson, G., Whittington R. og Scholes, K., 2011, bls. 50). 

 

Fyrir stjórnendur er mikilvægt að greina hvernig þessir þættir breytast. 

Margir þessara þátta eru þó ekki einungis sjálfstæðir heldur samtengdir 

á ýmsan hátt. Til dæmis hefur tæknileg þróun áhrif á efnahagslega-, 

samfélagslega- og umhverfislega þætti (Johnson, G., Whittington R. og 

Scholes, K., 2011, bls. 50). 

 

Mikilvægt er að skilgreina lykilþætti breytinga. Lykilþættir (e. key 

drivers)  breytinga eru efnahagslegir þættir sem eru líklegir til að hafa 

mikil áhrif á velgegni eða mistök stefnumótunar. Almennir lykilþættir 

munu koma til með að breytast með atvinnugreinum. Að skilgreina 

lykilþætti hjálpar stjórnendum fyrirtækja að einblína á þá þætti sem eru 

mikilvægastir og hverja þarfa að setja í algjöran forgang. Ef 

stjórnendur skilgreina ekki lykilþætti breytinganna munu stjórnendur 

ekki geta tekið ákvarðanir sem leiða til árangursríkra aðgerða (Johnson, 

G., Whittington R. og Scholes, K., 2011, bls. 50). 

 

1.4 Samkeppnislíkan Porters (e. porters five forces) 

Fimm krafta líkan Porters hjálpar stjórnendum fyrirtækja að skilgreina 

eftirsókn atvinnugreina með hliðsjón af samkeppniskröftunum fimm: 

Inngönguhindranir (e. threat of entry), staðkvæmdarvörur (e. threat of 

substitutes), samningsstaða birgja (e. power of suppliers), 

samningsstaða kaupenda (e. power of buyers) og samkeppni innan 

greinar (e. competitive rivalry). Saman mynda þessir fimm kraftar 

skipulagsgerð atvinnugreina. Samkvæmt Porter er eftirsókn 

atvinnugreinar það sem skilgreinir möguleikann á hagnaði innan 

atvinnugreinar. Eitt af lykilatriðum í samkeppnislíkaninu er að eftir því 

sem samkeppniskraftarnir fimm eru hærri því minna verður 

eftirsóknarvert að keppast um atvinnugreinina, samkeppnin verður of 

mikil og þrýstingur til að leyfa eðlilegan hagnað (Johnson, G., 

Whittington, R. og Scholes, K., 2011, bls. 54). 

Þrátt fyrir að líkanið hafi upphaflega verið myndað með 

viðskiptafyrirtæki í huga nýtist fimm krafta líkanið öllum 

skipulagsgerðum. Það getur veitt gagnlega stefnugreiningu jafnvel þar 

sem hagnaðarvon á ekki við. Þegar eftirsóknarstig atvinnugreinar hefur 

verið skilgreint nýtist líkanið til að setja viðmið á viðbrögð við 

mismunandi mikilvægum vandamálum sem líkanið skilgreinir 

(Johnson, G., Whittington, R. og Scholes, K., 2011, bls. 54). 

 

Til að átta sig á samhengi líkansins er mikilvægt að skilgreina hvern 

þátt enn frekar: 

 

Inngönguhindranir (e. threat of entry) vísar til þess hversu auðvelt er 

fyrir nýjan aðila að koma inn á markaðinn og hver samkeppnin er. Því 

hærri sem inngönguhindranirnar eru því verra er það fyrir núverandi 

samkeppnisaðila á markaðnum. Eftirsóknarverðar atvinnugreinar hafa 

háar inngönguhindranir til þess að draga úr líkum á nýjum 

samkeppnisaðilum (Johnson, G., Whittington, R. og Scholes, K., 2011, 

bls. 55). 

 

Staðkvæmdar vörur (e. threat of substitutes) eru vörur eða þjónusta sem 

bjóða viðskiptavinum upp á svipaðan ávinning. Stjórnendur fyrirtækja 

einblína oft á samkeppniaðila í sömu atvinnugrein og vanrækja hættuna 

af staðkvæmdar vörum. Staðkvæmdar vörur geta dregið úr eftirspurn 

eftir sérstökum vörum eins og þegar viðskiptavinir skipta milli 

tegunda. Ógnin af staðkvæmdar vörum setur verðþak á vörur innan 

atvinnugreinar sérstaklega þar sem skiptikostnaður er lágur (Johnson, 

G., Whittington, R. og Scholes, K., 2011, bls. 56). 

 

Samningsstaða kaupenda (e. power of buyers). Kaupendur eru 

milliliðalausir viðskiptavinir fyrirtækja en ekki endilegir neytendur. Ef 

kaupendur eru öflugir geta þeir krafist lægra verðs eða endurbóta á 

vöru eða þjónustu sem er líklegt til að draga úr hagnaði. Það er 

mikilvægt að aðgreina kaupendur frá endanlegum neytendum 

(Johnson, G., Whittington, R. og Scholes, K., 2011, bls. 58). 

 

Samningsstaða birgja (e. power of suppliers). Birgjar eru þeir aðilar 

sem sjá fyrirtækjum fyrir þeim aðföngum sem þau þurfa til að 

framleiða vöru eða þjónustu. Þeir þættir sem auka samningsstöðu 

birgja eru andstæðir þeim sem auka samningsstöðu kaupenda. Flest 

fyrirtæki hafa marga birgja og ef máttur þeirra er mikill geta þeir nýtt 

sér verðhækkanir til að draga úr hagnaði allra sinna kaupenda 

(Johnson, G., Whittington, R. og Scholes, K., 2011, bls. 58). 

 

Samkeppni innan atvinnugreinar (e. competitive rivalry). Hinar fjórar 

samkeppnisstefnurnar fjalla allar beina samkeppni milli fyrirtækja og 

nánustu samkeppnisaðila þeirra. Með lágum inngönguhindrunum eykst 

fjöldi samkeppnisaðila og öflugir kaupendur með lágan skiptikostnað 

neyða sína birgja í samkeppni um að bjóða bestu samningana. Eftir því 

sem samkeppnin er meiri því verra er það fyrir núverandi aðila á 

markaðnum. Samkeppnisaðilar eru skilgreindir sem fyrirtæki sem bíður 

svipaða vöru eða þjónustu sem beint er að sömu viðskiptavinum 

(Johnson, G., Whittington, R. og Scholes, K., 2011, bls. 59). 

 

Fimm krafta líkan Porters skilgreinir einnig fjögur form atvinnugreina. 

Það getur verið gagnlegt fyrir fyrirtæki að hafa þessa skilgreiningu í 

huga þegar verið er að bera saman aðdráttarafl atvinnugreina og 

hvernig samkeppni innan þeirra er háttað. Þessi form eru: Einokun (e. 

monopolistic), fákeppni (e. oligopolistics), ofursamkeppni (e. 

hypercompetitive)  og fullkomin samkeppni (e. perfectly competitive) 

(Johnson, G., Whittington, R. og Scholes, K., 2011, bls. 60). 

1.5 Verðmætasköpun (e. value creation) 

Alþjóðavæðing fyrirtækja berjast fyrir lækkun kostnaðar með því að 

sameina framleiðslu og aðra starfsemi eða með því að hagnýta 

kostnaðarþætti og hæfni. Frekar en að endurskapa sömu starfsemi í 

mörgum eða jafnvel öllum viðskiptalöndum ákveðins fyrirtækis 

sameinar fyrirtækið starfsemi sína (Czinkota, M., Ronkainen, I., 

Moffett, M., Marinova, S. og Marinov, M., 2009, bls. 258). 

 

Hæfileikar til verðmætasköpunar felur í sér að skilgreina nýjan 

ávinning viðskiptavina út frá viðskiptavininum, þ.e. nýta helstu 

styrkleika sína og velja og starfa með samstarfsfyrirtækjum. Ef 

fyrirtæki ætlar að skapa nýtt virði fyrir viðskiptavini sína er mikilvægt 

að þau átti sig á hvað viðskiptavinurinn hugsar um, hvað hann vill og 

gerir, átta sig á hvern þeir dásama og eru í tengslum við og hvað hefur 

áhrif á þá (Kotler, P., Keller., K. L., Brady, M., Goodman, M. og 

Hansen, T., 2009, bls. 85). 

 

Öll fyrirtæki þurfa að sýna framá að geta skapað meira verðmæti 

heldur en samsvarar útgjöldum þeirra. Þetta á bæði við um framleiðslu 

fyrirtæki og opinberar stofnanir. Fjórar tegundir af starfsemi hafa verið 

skilgreindar sem fyrirtæki geta nýtt sér til að auka virði: Framtíðarsýn, 

þjálfun og hvatning starfsfólks, veita miðlæga þjónustu og aðföng og 

inngrip (Johnson, G., Whittington, R. og Scholes, K., 2011, bls. 244-

245). 

 

Þar eru margar leiðir sem fyrirtæki geta farið til að auka virði. Erfitt er 

að sækjast eftir þeim öllum og sum erfiðari en önnur (Johnson, G., 

Whittington, R. og Scholes, K., 2011, bls. 244-245).  

2 Rannsóknaraðferð 

Markmiðið með þessari rannsókn er skoða hvort útflutningsverðmæti á 

bolfisk hafi aukist á undanförnum árum og hvaða þættir hafa stuðlað að 

þeim breytingum sem hafa átt sér stað. Tímabilið sem rannsakað verður 

nær frá árinu 1988 til 2012 og spannar því 25 ára tímabil. 

 

Rannsóknaraðferðin sem beitt verður í þessu verkefni byggist á 

megindlegum rannsóknum. Notast verður við megindleg gögn sem 

gefin er út af hinum ýmsu fyrirtækjum og stofnunum. Einn helst verða 

gögn Hagstofu Íslands notuð en einnig verður stuðst við önnur gögn. 

Reynt verður eftir fremsta megni að nota gögn sem ná til ársins 1988 

en annars eins langt til baka og mögulegt er. 

 

Við útreikninga á útflutningsverðmæti verða allar upphæðir reiknaðar á 

verðlag þess árs sem gögnin ná lengst til og í sumum tilvikum reiknað 

sem kr/kg. Markmiðið með slíkri aðferð er að eyða út almennum 

verðhækkunum, verðbólgu og mismun á gengi erlendra gjaldmiðla.  

3 Útflutningsumhverfi Íslands  

 

Útflutningsumhverfi íslenskra framleiðslufyrirtækja hefur breyst og 

þróast á undanförnum áratugum. Aukin alþjóðavæðing fyrirtækja, 

tækniframfarir og aukin þekking hefur stuðlað að því að fyrirtæki eru í 

auknum mæli farin að markaðssetja vörur sínar á erlendum mörkuðum. 

Í þessum kafla verður rakinn útflutningur íslenskra fyrirtækja, fjallað 

verður um þróun á útflutningi og áhrifaþáttum gerð góð skil. Þeir 

áhrifaþættir sem fjallað verður um eru verðbólga, gengisþróun íslensu 

krónunnar, tollar og alþjóðasamningar.  

3.1  Útflutningsafurðir 

 

Íslenskur útflutningur hefur þróast mikið á undanförnum 25 árum og er 

í takt við alþjóðavæðingu íslenskra framleiðslufyrirtækja. Á mynd 2 

má sjá þá þróun sem hefur orðið á heildarútflutningi Íslands árin 1988 

– 2012. Árið 1988 nam heildarútflutningur Íslands 991 þúsund tonnum. 

Árið 1991 dróst hann þó saman og nam  rúmum 716 þúsund tonnum og 

hafði þá ekki verið lægri síðan 1983 þegar útflutningur nam tæplega 

603 þúsund tonnum. Síðan 1991 hefur útflutningur aukist jafn og þétt 

og árið 2012 nam  heildarútflutningur Íslands 2.195 þúsund tonnum. 

Samtals jókst heildarútflutningur Íslands um tæp 122% á tímabilinu. 

 

 

 

Mynd 2. Heildarútflutningur Íslands í þúsundum tonna 1988 - 2012 

(Hagstofan, e.d. a). 

 

Á mynd 2 má sjá að heildarútflutningurinn jókst umtalsvert árið 2007, 

sú aukning skýrist af stærstum hlut af auknum útflutningi á áli.   

Hagstofa Íslands hefur flokkuð útflutningsafurðir í fernt eftir 

vöruflokkum, þ.e. sjávarafurðir, landbúnaðarafurðir, iðnaðarvörur og 

aðrar vörur. Á mynd 3 má sjá þróun á útflutningi hvers flokks á 

tímabilinu 1988 - 2012.  

 

Útflutningur á sjávarafurðu hefur sveiflast umtalsvert á tímabilinu 1988 

til 2005 og nam þegar mest var um 828 þúsund tonnum árið 2004 en 

dróst saman snögglega næstu ár á eftir og var kominn niður í um 620 

þúsund tonn árið 2007.  

 

Heildarútflutningur nam á árinu 2010 um 632 þúsund tonnum en hefur 

aukist jafnt og þétt síðan og nam árið 2012 nam hann um 749 þúsund 

tonn. Samtals hefur útflutningur á sjávarafurðum aukist um 8,6% á 

árunum 1988 - 2012. 

 

 

Mynd 3. Útflutningur eftir vöruflokkum í þúsundum tonna 1988 - 2012 
(Hagstofan, e.d. b). 

Hvað varðar aðra vöruflokka hefur eins og áður sagði álútflutningur 

aukist mikið frá árinu 2007 og nam heildarútflutningur á iðnaðarvörum 

um 1.114 þúsund tonnum árið 2012. Heildarútflutningur 

landbúnaðarafurða nam 19 þúsund tonnum og heildarútflutningur 

annarra vara nam 314 þúsund tonnum árið 2012. 

 

Eins og sjá má á mynd 4 nam útflutningur á sjávarafurðum um 42,4% 

af heildarútflutningi Íslands árið 2012 og var nærst stærsta 

útflutningsatvinnugreinin á eftir iðnaðarvörum sem voru um 10% hærri 

og námu 52,3%. Hlutfallsleg skipting útflutnings eftir vinnslugreinum 

árið 2012 er mjög sambærileg síðustu tveimur árum á undan en ef litið 

er til áranna eftir aldamótin 2000, áður en útflutningur á áli jókst, nam 

útflutningur á sjávarafurðum á milli 50%– 60% en árið 2000 nam hann 

63,3% af heildarútflutningi.  

 

 

Mynd 4. Hlutfallslegur útflutningur eftir vinnslugreinum árið 2012 (Hagstofan, 
e.d. b). 

3.2 Áhrifaþættir á útflutningsverðmæti 

 

Ýmsir þættir hafa áhrif á útflutning, bæði með beinum eða óbeinum 

hætti og hafa í gegnum árin breyst með þróun efnahagsins. Þeir þættir 

sem hafa hvað mest áhrif á útflutning og þá helst verðmæti afurðanna 

eru verðbólga, breytingar á gengi erlendra gjaldmiðla og tollar. Til að 

átta sig betur á því hvernig þessir þættir hafa áhrif á útflutning er 

mikilvægt að skilgreina þá betur. 

3.2.1 Verðbólga 
 

Verðbólgan á Íslandi hefur verið mæld sem vísitala neysluverðs. 

Vísitala neysluverðs er mánaðarleg hlutfallsbreyting á fyrirfram 

ákveðnu safni vara og þjónustu sem hefur verið nefnt „vörukarfan“. 

Verðbólga er í raun breyting á verðgildi eða kaupmætti íslensku 

krónunnar og hefur verið einn helsti mælikvarði á stöðugleika í 

íslensku efnahagslífi (Hagstofan, e.d. c). Á mynd 5 má sjá þróunina á 

vísitölu neysluverðs frá árinu 1988. Notast er við grunn frá maí 1988 

og nam vísitalan þá 100 stigum, árið 2000 var hún komin upp í  199 

stig og rauk upp í kjölfar efnahagshrunsins 2008 og jókst um 12% milli 

áranna 2008 og 2009. Árið 2012 var vísitala neysluverðs 397,3 stig. 

 

 
Mynd 5. Vísitala neysluverðs 1988 – 2012 (Hagstofan, e.d.d).  

3.2.2 Gengisþróun  
 

Fyrir þær atvinnugreinar sem stunda útflutningsviðskipti skiptir gengi 

íslensku krónunnar töluverðu máli. Íslenska krónan hefur sveiflast 

umtalsvert á síðustu árum og gengi helstu viðskipta gjaldmiðla Íslands 

hækkað undanfarin ár og þá sérstaklega í kjölfar efnahagshrunsins árið 

2008. Útflutningsverðmæti afurðanna sem við flytjum út veltur að 

miklu leyti á gengisbreytingum íslensku krónunnar gagnvart 

gjaldmiðlum þeirra ríkja sem við eigum í viðskiptum við. Ef gengi 

íslensku krónunnar styrkist gagnvart þessum gjaldmiðlum rýrnar 

verðmæti afurðanna og ef krónan veikist eykst verðmætið. 

 

Á mynd 6 má sjá þróunina á helstu viðskipta gjaldmiðlum Íslands frá 

árinu 1988. Evran varð ekki opinber gjaldmiðill Evrópusambandsins 

fyrr en árið 1999 og var þá verðgildi einnar evru 77,2 krónur, árið 2012 

var verðgildið komið upp í 160,7 krónur. Íslenska krónan veiktist 

töluvert í kjölfar efnahagshrunsins  og árið 2009 nam gengi evrunnar 

hæst 172,7 krónum, gengi dollarsins 123,6 krónum og gengi breska 

pundsins 193,9 krónum. 

 

 

Mynd 6. Meðalgengi evru, dollar og punds 1988 - 2012 (Seðlabankinn, e.d.). 

3.2.3 Tollar 
 

Samkvæmt íslenskum tollalögum þarf ekki að greiða skatt af þeim 

vörum sem eru fluttar út. Annað gildir hinsvegar um þau lönd sem 

íslensk útflutningsfyrirtæki flytja afurðir sínar til. Tollar eru 

mismunandi eftir löndum og afurðarflokkum en stór hluti íslenskra 

útflutningsafurða fara til landa sem Ísland hefur gert 

fríverslunarsamninga við.  

 

Ísland er hluti af fríverslunarsambandi EFTA en sambandið er skipað 

Íslandi, Noregi, Lichtenstein og Sviss. Auk þess hefur Ísland gert 

fríverslunarsamninga við ríki utan ESB á vegum EFTA, Ísland er nú 

með 22 slíka samninga. Samningarnir veita íslenskum 

útflutningsfyrirtækjum tollfrjálsan aðgang að mörkuðum í þeim 

löndum sem tilgreind eru í samningunum. Samningarnar kveða á um 

fríverslun með iðnaðarvörur, unnar landbúnaðarvörur, fisk og 

fiskafurðir. Þessir áðurgreindu samningar eru sérstakir fyrir þær sakir 

að fríverslunar ákvæði samninganna ná til fisk og fiskafurða, líkt og 

kveðið er á um í EFTA samningnum en gagnstætt því sem kemur fram 

í samningum Íslands við Evrópusambandið þar sem ýmsar fisktegundir 

og sjávarafurðir bera misháa tolla við útflutning til ríkja ESB 

(Utanríkisráðuneytið, 2012). 

 

Ísland er einnig hluti af EES samningnum en samningurinn er 

fríverslunarsamningur milli þeirra EFTA ríkja sem eru hluti af EES og 

ESB. Þar með eru útflutnings umhverfi Íslands og ESB grundvallað í 

EES samningnum. Megintilgangur EES samningsins er að tryggja 

frjálsa vöruflutninga milli aðildarríkja (Utanríkisráðuneytið, e.d. a). 

Samningurinn kveður á um bann við tollum og magntakmörkunum í 

viðskiptum með þær vörur sem eru teknar til í samningnum 

(Utanríkisráðuneytið, e.d. b). 

Í bókun 9 í EES samningnum er þó kveðið á um sérstaka lagasetningu 

sem varðar fisk og fiskafurðir. Þar kemur fram að ríki megi setja tolla 

og magntakmarkanir á sérstakir afurðartegundir í sérstökum ríkjum 

(Utanríkisráðuneytið, e.d.). 

 

Íslands er þar að auki með tvíhliða samninga við Færeyjar og Grænland 

síðan árið 2013 (Íslandsstofa, e.d. c). 

4 Útflutningsumhverfi sjávarútvegs fyrirtækja 

Þar sem verkefni þetta einblínir á þróun á útflutningi og 

útflutningsverðmætum íslenskra sjávarútvegsfyrirtækja er nauðsynlegt 

að skilgreina það betur. Hér á eftir verður gert grein fyrir breytingum á 

umhverfi sjávarútvegsfyrirtækjanna og þróun á skipulagsgerð 

sjávarútvegsins. Þáttum eins og afla og aflamagni, markaðssvæðum, 

flutningsmáta, verðvísitölu sjávarafurða og skipulagsgerð 

sjávarútvegsins verða gerð góð skil. 

 

4.1 Þróun á aflamagni  

 

Heildarafli íslenskra fiskveiðiskipa hefur á undanförnum árum  

sveiflast umtalsvert. Ef miðað er við veiðar á öllum miðum hefur aflinn 

dregist  saman síðan árið 2002 en þá var heildaraflinn rúmlega 2.130 

þúsund tonn og náði lágmarki árið 2010 þegar hann nam rúmlega 1.060 

þúsund tonn. Á mynd 7 hér að neðan má sjá þróun á heildarafla 

íslenskra fiskveiðiskipa, af öllum miðum, árin 1988 til 2012. Þar sést 

að heildaraflinn jókst aftur árið 2011 og árið 2012 nam heildaraflinn 

tæplega 1.450 þúsund tonnum. 

 

 
Mynd 7. Þróun á heildarafla íslenskra fiskveiðiskipa 1988 - 2012 (Hagstofan, 

e.d. e). 

Á mynd 8 hér að neðan má sjá þróun á heildaraflamagni, af öllum 

miðum, fyrir valdar tegundir. Þar má sjá hvar heildarafli þorsks hefur 

dregist umtalsvert saman frá árinu 1988 þegar hann nam tæplega 376 

þúsund tonnum en nam árið 2012 rúmlega 204 þúsund tonnum, heildar 

þorsksaflinn var í lágmarki árið 2008 þegar hann nam einungis rúmlega 

151 þúsund tonnum. Heildarafli ýsu hefur dregist saman undanfarin 

fimm ár eða frá árinu 2007 þegar hann var í hámarki og nam rúmlega 

109 þúsund tonnum, árið 2012 námu veiðarnar tæplega 48 þúsund 

tonnum. Eins og kom fram á mynd 7 hefur heildarafli íslenskra 

fiskveiðiskipa dregist saman á tímabilinu og það sama má segja um 

afurðir bolfisks. 

 

 
Mynd 8. Þróun á aflamagni þorsks, ýsu, ufsa og karfa 1988 - 2012 

(Hagstofan, e.d. e). 

Mynd 9 hér að neðan sýnir aflamagn íslenskra fiskveiðiskipa eftir 

veiðisvæðum frá árinu 1993. Langstærsti hluti aflans kemur af 

Íslandsmiðum en afli af öðrum miðum jókst árið 2006 og var mest 449 

þúsund tonn en dróst aftur saman árið 2011 niður í 173 þúsund tonn. 

Árið 1993 var 99,3% aflans af Íslandsmiðum en árið 2006 voru 

einungis 66% aflans af Íslandsmiðum og árið 2012 nam afli af 

Íslandsmiðum 87%. 

 

 

 

 

Mynd 9. Aflamagn eftir veiðisvæðum í þúsundum tonna 1993 - 2012 

(Hagstofan, e.d. f). 

Mynd 10 sýnir hlutfallslega skiptingu afla íslenskra fiskveiðiskipa af 

öllum miðum eftir tegundum frá árinu 1988 til 2012. Loðna er mest 

veidda tegundin á tímabilinu og er með um 40% hlutfall af 

heildarveiðum. Veiðar á þorsk voru aðeins 14% af heildarveiðum og 

veiðar á ýsu og ufsa voru um 4% hvort. Veiðar á karfa voru örlítið 

hærri og voru um 6%. Heildarskipting þorsks, ýsu, ufsa og karfa var 

samtals 11.250 þúsund tonn á árunum 1988 – 2012 sem nemur um 28% 

af aflanum.  

 

 

 
Mynd 10. Hlutfallsleg skipting afla eftir tegundum 1988 - 2012  

(Hagstofan, e.d. e). 

4.2 Þróun á útflutningi sjávarafurða 

 

Heildarútflutt magn á sjávarafurðum hefur sveiflast umtalsvert á 

undanförnum 25 árum eins og mynd 11 sýnir. Árið 2004 nam útflutt 

magn sjávarafurða 828 þúsund tonnum en lækkaði nokkuð árin 2005 

og 2006 og nam þá 661 þúsund tonnum. Frá árinu 2010 hefur 

hinsvegar útflutt magn sjávarafurða aukist og árið 2012 nam það 749 

þúsund tonnum. Útflutningur sjávarafurða er á réttri leið miðað við 

mynd 11 og má gera ráð fyrir að útflutningurinn sé að ná sér aftur eftir 

efnahagshrunið árið 2008. 

 

 

 
Mynd 11. Heildarútflutt magn íslenskra sjávarafurða í þúsundum tonna 1988 

– 2012 (Hagstofan, e.d. g). 

Þegar litið er til útflutningsmáta á ferskum fiskafurðum er hægt að 

skipta afurðunum í tvo flokka, fiskiflök og heilan fisk. Á myndunum 

hér að neðan má sjá þá þróun sem hefur orðið á flutningsmáta þessara 

afurðaflokka. 

 

 

 
Mynd 12. Útfluttur ferskur fiskur í þúsundum tonna eftir flutningsmáta  

1988 - 2012  
(Hagstofan, e.d. d). 

 

 

Mynd 12 hér á undan sýnir að meirihluti útfluttra fiskiflaka er fluttur út 

með flugvélum. Árið 1988 voru samtals flutt út um 2 þúsund tonn og 

árið 2000 voru þau orðin 12 þúsund tonn. Útflutningsmagnið lækkaði 

talsvert árin 2007 til 2011 þegar útflutt fiskiflök voru einungis 13 

þúsund tonn. Árið 2012 jókst þú útflutningur á fiskiflökum aftur og 

nam útflutningsmagnið um 27 þúsund tonnum. 

Mynd 13. Útfluttur ferskur fiskur í þúsundum tonna eftir flutningsmáta 1988 – 2012    
(Hagstofan, e.d. d). 

 

Talsvert meira magn af heilum fisk er flutt út eða jafnvel landað 

til 2012. Heildarútflutningur á heilum fisk dróst einnig saman á 

tímabilinu og var þegar mest var 113 þúsund tonn árið 1989 en var 

komið niður í um 66 þúsund tonn árið 1990. Langstærstur hluti af 

heilum fisk er fluttur út með vöruflutningaskipum. Árið 2008 voru um 

73 þúsund tonn flutt út af heilum fisk með vöruflutningaskipum en 

hefur dregist saman undanfarin ár og árið 2012 nam útflutningur á 

heilum fisk með vöruflutningaskipum um 29 þúsund tonnum. 

Á mynd 14 hér að neðan má sjá hlutfallslegan útflutning á 

sjávarafurðum eftir markaðssvæðum frá árinu 1999. Þar sést að á milli 

70 – 80% er flutt út til ríkja í EES en útflutningur til annarra 

Evrópulanda hefur verið aukast undanfarin ár og stóð árið 2012 í um 

10,2%. Útflutningur til Bandaríkjanna hefur dregist saman á tímabilinu 

en hann nam um 15,8% árið 1999 en aðeins 5% árið 2012. Útflutningur 

til annarra landa hefur aukist jafn og þétt frá árinu 1999 og var árið 

2012 um 12,4 % af útfluttum sjávarafurðum. 

 

 
Mynd 14. Hlutfallslegur útflutningur íslenskra sjávarafurða eftir 

markaðssvæðum 1999 - 2012 (Hagstofan, e.d. e). 

Helstu markaðssvæði íslenskra sjávarútvegsfyrirtækja eru lönd innan 

Evrópu og þá einna helst lönd innan EES samningsins. Það kemur þó 

ekki á óvart og er í samræmi við kenningar Johanson og Vahle (1997) 

en þar kemur fram að fyrirtæki hefji útflutning til nágrannalanda sinna 

áður en farið er inn á aðra markaði. Nálægðin við markaðina er þó ekki 

eina skýringin, ytri áhrifaþættir eins og samfélags-, pólitískir- og 

lagalegir þættir sem hafa verið skilgreindir með PESTEL greiningu 

hafa einnig áhrif á hvaða markaði fyrirtæki sækja á. 

  

Hvert land fyrir sig hefur sína eigin siði og venjur og eftir því sem 

löndin eru nærri þeim mun meiri líkur er á að siðir og venjur þeirrar 

þjóðar sé lík okkar eigin. Venjur og siðir tilheyra samfélagslegum 

þáttum en pólitískir þættir eins og fríverslunarsamningar og aðrir 

viðskiptasamningar hafa einnig áhrif á hvert við flytjum afurðirnar 

okkar sem og lög og reglur í viðkomandi landi. Ef Ísland er með 

fríverslunarsamning við land sem allajafnan neytir mikill fiskafurða er 

líklegt að það sé ákjósanlegur markaður. Ef við lítum hinsvegar til 

markaðsaðstæðna í hverju landi fyrir sig eru ýmsir þættir sem hafa 

áhrif á það hvort markaðurinn teljist ákjósanlegur. Þættir eins og 

samkeppni innan markaða, staðkvæmdarvörur og samningsstaða 

kaupenda og birgja hafa verið skilgreindir með samkeppnislíkani 

Porters. Ef samkeppnin á markaðnum er mikil eru inngönguhindranir 

háar fyrir nýjan aðila sem ætlar að koma inn á markaðinn.  

4.3  Þróun á verðvísitölu sjávarafurða 

 

Verðvísitala sjávarafurða er mæld af Hagstofu Íslands og eru 

mælingarnar byggðar á sölufærslum fyrirtækja í ákveðnu úrtaki 

vísitölunnar þar sem bæði magn og verð er mælt á hverja selda 

pakkningu. Á mynd 15 má sjá þróun á verðvísitölu sjávarafurða frá 

árinu 2006. Verðvísitala sjávarafurða hefur líkt og vísitala neysluverðs 

aukist undanfarna tvo áratugi. Árið 2006 nam verðvísitala sjávarafurða 

120,3 stigum og hefur aukist jafn og þétt síðan og mældist 269,5 stig 

árið 2012. Samtals hefur verðvísitalan aukist um 124% á tímabilinu. 

 

 

 

Mynd 15. Verðvísitala sjávarafurða 2006 - 2012  (Hagstofan, e.d. j). 

Ef litið er til verðvísitölu einstakra afurðaflokka hefur verðvísitala 

botnfisks aukist og fór úr 121 stigi árið 2006 í 239 árið 2012, hækkunin 

nemur samtals um 97% á tímabilinu. Á mynd 16 má sjá að verðvísitala 

ferskra og landfrystra afurða hefur einnig hækkað, þar sem verðvísitala 

ferskra afurða hefur aukist um tæplega 86% á tímabilinu en 

verðvísitala landfrystra afurða um tæp 68%. Árið 2012 nam 

verðvísitala ferskra afurða um 223 stigum en verðvísitala landfrystra 

afurða um 202 stigum. 

 

 

 
Mynd 16. Verðvísitala einstakra afurðaflokka 2006 - 2012 (Hagstofan, e.d. j). 

4.4 Þróun á útflutningsumverfi íslands 

Útflutningsumhverfi íslenskra útflutningsfyrirtækja hefur breyst og 

þróast mikið í takt við alþjóðavæðingu heimsins. Ef litið er til ársins 

1990 voru fiskveiðar, framleiðsla og markaðssetning á sjávarafurðum 

aðskild. Á þeim tíma fór stærstur hluti útflutnings fram í gegnum 

sölusamtök. Sölusamtökin voru í eigu framleiðenda og 

framleiðendurnir bundnir að því að selja sínar afurðir í gegnum þau. 

Árin milli 1990 og 1997 einkenndust af miklum breytingum í 

markaðsumhverfi sjávarútvegsins, útflutningsleyfi sölusamtaka urðu 

úrrelt og framleiðslufyrirtækin sjálf sáu um söluna (Ögmundur 

Knútsson, 2012). 

 

Samkeppnisþættir réðust af nálægð við mið, hlutdeild í sölusamtökum 

og pólitískum tengslum. Áhrifaþættir á virðiskeðjuna hafa verið ýmsir 

og þeir helstu eru fiskmarkaðir, fiskveiðistjórnunarkerfið, EFTA 

samningar, afnám útflutningsleyfa, tækniframfarir og bættar 

samgöngur. Samkvæmt rannsóknum Dr. Ögmundar Knútssonar og 

annarra eru mikilvægustu áhrifaþættirnir fiskmarkaðir, 

fiskveiðistjórnunarkerfið og þróun á skipulagsgerð sjávarútvegsins 

(Ögmundur Knútsson, 2012). 

 

Skipulagsgerð sjávarútvegsins hefur einnig þróast og samþætting átt 

sér stað innan greinarinnar. Minnkandi aflaheimildir hafa orðið til þess 

að samþætting hefur átt sér stað og færri stærri fyrirtæki myndast. 

Markaðssetning á afurðunum er nú í höndum framleiðenda og fyrirtæki 

í sjávarútvegnum nýta markaðsupplýsingar til að stýra virðiskeðjunni, 

þ.e. veiðum og vinnslu. Skipulagsgerðin einkennist einnig af tveimur 

meginstefnum, stórum lóðrétt samþættum fyrirtækjum sem sinna 

veiðum, vinnslu og markaðssetningu og smærri sjálfstæðum 

fyrirtækjum sem sinna oft aðeins einu þrepi virðiskeðjunnar. 

Lykilatriðið í þessum málum er að fyrirtækjum er frjálst að velja hvar 

þau staðsetja sig í virðiskeðjunni (Ögmundur Knútsson, 2012). 

Íslenskur sjávarútvegur hefur þróast með tvennum hætti. Með 

tiltölulega víðtækri lóðréttri samþættingu fyrirtækja sem stunda veiðar, 

hátækni framleiðslu og markaðssetningu. Svo með takmörkuðum 

sjálfstæðum fyrirtækjum sem ná einungis yfir einn þátt 

virðiskeðjunnar, annaðhvort veiðar, lágtækni framleiðslu eða 

markaðssetningu (Bjorndal, T., Child, A. og Lem, A., 2014, bls. 60). 

 

Íslensk sjávarútvegsfyrirtæki, bæði víðtæk og takmörkuð, hafa 

frjálsræði þegar kemur að því að staðsetja sig í mismunandi 

stefnumarkandi stöðu í virðiskeðjunni. Fyrirtæki hafa því sveigjanleika 

til að velja sína stöðu og stefnu en verða að aðlaga sig að þeirri stöðu 

sem þau velja (Bjorndal, T., Child, A. og Lem, A., 2014, bls. 60). 

 

Stórfelld sameining sjávarútvegsfyrirtækja á síðustu 8 - 10 árum hefur 

hugsanlega verið mikilvægasti þátturinn í breytingum á ytra umhverfi 

sjávarútvegsins. Hlutverk og máttur sölusamtaka minnkaði á síðari 

hluta 9. áratugarins vegna afnáms útflutningsleyfa og stofnun nýrra 

stærri sjávarútvegsfyrirtækja. Til að bregðast við þessum breytingum 

urðu sölusamtökin hlutafélög. Samkvæmt Dr. Ögmundi Knútssyni og 

Helga Gestssyni (2006) tóku stóru samþættu sjávarútvegsfyrirtækin 

yfir stóran hluta útflutnings og markaðsstarfsemi eftir árið 2000. Á 

undanförnum árum hefur útflutnings- og markaðsumhverfi Íslands 

einkennst af samsetningu þriggja hluta. Í fyrsta hlutanum eru tvö 

stærstu útflutningsfyrirtækin sem hafa 35 – 40 prósent 

markaðshlutdeild í frosnum og söltuðum vörum. Annan hlutann skipa 

markaðsdeildir framleiðslufyrirtækjanna og þriðja hlutann skipa 

sjálfstæð markaðsfyrirtæki sem oft eru í nánu sambandi eða 

hlutdeildarfélög vinnslustöðva (Bjorndal, T., Child, A. og Lem, A., 

2014, bls. 61). 

Niðurstöður rannsókna Dr. Ögmundar Knútssonar (2001) leiddu í ljós 

að hagsmunaárekstrar í virðiskeðjunni leiddu til skorts á trausti á meðal 

aðila innan virðiskeðjunnar. Þetta varð augljósara og mikilvægara með 

sameiningu stærri fyrirtækja og vaxandi eftirspurn eftir frekari 

verðmætasköpun. Í dag er samvinna og samræming höfð að leiðarljósi 

með áherslu á traust langtíma viðskiptasambönd (Bjorndal, T., Child, 

A. og Lem, A., 2014, bls. 66). 

 

Tveir lykilþættir hafa verið skilgreindir fyrir árangursríka 

markaðsdrifna virðiskeðju. Í fyrsta lagi aðskilnaður lóðrétt samþætts 

fyrirtækis frá alþjóðlegum kaupendum sem skilar sér í samræmingu 

veiða, framleiðslu og markaðssetningar. Dr. Ögmundur Knútsson 

(2001) telur að há lóðrétt samþætting milli framleiðslu og veiði hafi 

dregið úr neikvæðum áhrifum kvótakerfisins og sé í raun ástæðan fyrir 

árangri íslenska kvótakerfisins (Bjorndal, T., Child, A. og Lem, A., 

2014, bls. 66-76). Dr. Ögmundur Knútsson, Ólafur Klemensson og 

Helgi Gestsson (2008) skilgreina  seinni lykilþáttinn sem möguleikann 

á sérhæfingu og að stöðuleika sé viðhaldið út í gegnum vinnsluna 

(Bjorndal, T., Child, A. og Lem, A., 2014, bls. 67). 

 

Samþjöppun í sjávarútveginum hefur einnig haft áhrif á virðiskeðjuna 

þar sem fyrirtækin innan hennar er nú stærri en áður  og ná yfir öll þrep 

virðiskeðjunnar, þ.e. veiðar, vinnslu og markaðssetningu. Árið 2011 

voru 10 af stærstu útgerðarfyrirtækjum landsins lóðrétt samþætt og ná 

yfir öll þrep virðiskeðjunnar eins og má sjá á mynd 3 hér að neðan 

(Ögmundur Knútsson, Daði Már Kjartansson og Helgi Gestsson, 

2012). 

 

  



Lokaverkefni 2106  Konráð Þór Þórhallsson 

 

41 

 

Á mynd 17 má sjá virðiskeðju fyrir íslenskan þorsk. Virðiskeðjan hefur 

eins og áður sagði þróast umtalsvert á undanförnum árum og er 

virðiskeðjan nú lóðrétt samþætt og nær allt frá veiðum til neytanda. 

 
Mynd 17. Virðiskeðja þorskveiða, - vinnslu og markaðssetningar (Ögmundur 

Knútsson, Daði Már Kjartansson og Helgi Gestsson, 2012). 

 

Fiskveiðistjórnunarkerfið ásamt frjálsræði markaðarins hefur myndað 

markaðsdrifin sjávarútveg sem hefur það að markmiði að verða við 

óskum viðskiptavina sinna eftir fremsta megni (Ögmundur Knútsson, 

Daði Már Kjartansson og Helgi Gestsson, 2012). 

 

Íslenska fiskveiðistjórnunarkerfið hefur verið í mótun um áratuga skeið 

og eru hagkvæmar og sjálfbærar veiðar hafðar að leiðarljósi. 

Fiskveiðistjórnunarkerfinu er ætlað að tryggja ábyrgar fiskveiðar, 

viðhalda fiskistofnum hafsins og koma í veg fyrir ofveiði. Megininntak 

fiskveiðistjórnunarkerfis Íslands er aflamarkskerfið sem takmarkar 

heildarafla fiskveiða á hverjum tíma. Stjórnvöld einhliða ákvarða 

aflamark á hverjum tíma (Iceland Responsible Fisheries, e.d.). 

 

Samkvæmt rannsókn Eyjólfs Brynjars Eyjólfssonar  frá árinu 2012 

tilheyrir meirihluti íslenskra fiskútflutnings fyrirtæki svo kölluð Born 

global fyrirtæki heldur en að tilheyra Uppsalakenningunni. Meirihluti 

fyrirtækjanna hófu útflutning strax eða mjög fljótlega eftir stofnun 

þeirra (Eyjólfur Brynjar Eyjólfsson, 2012, bls. 75-76). 

5 Verðmætasköpun og útflutningsverðmæti 

bolfisks 

 

Með minnkandi aflaheimildum síðastliðin 25 ár er mikilvægt að 

rannsaka þróun á verðmætasköpun í sjávarútvegi og hvort 

verðmætaaukning eigi sér stað í greininni. Verðmætaaukningu í 

sjávarútvegi má ná fram með ýmsum hætti, til dæmis með aukinni 

nýtingu, framþróun, tæknivæðingu og fullvinnslu. Til að fá skýrari 

mynd af þróun verðmætaaukningar í sjávarútveginum er mikilvægt að 

líta til þeirra breytinga sem hafa orðið á skipulagsgerð sjávarútvegsins 

síðastliðin 25 ár. Krafan um betri nýtingu hefur aukist og sérstaklega í 

ljósi minnkandi fiskistofna og aflaheimilda. 

 

Til þess að fá skýra mynd af því hvort raunveruleg verðmætaaukning 

hafi orðið í íslenskum sjávarútvegi er nauðsynlegt að taka ákveðna 

áhrifaþætti út. Því hefur verðmæti á lönduðum afurðum verið reiknað á 

verðlag ársins 1993 og verðmætin reiknuð sem krónur á hvert kíló. 

 

Á mynd 18 má sjá þróun á verðmæti landaðra bolfisks afurða á 

tímabilinu 1993 – 2012. Til að setja þróunina í samhengi hafa 

verðmæti hvers árs verið reiknuð á verðlag ársins 1993 þegar 

verðvísitalan var 167,8 stig. Á mynd 18 sést að þróunin hefur verið 

mismunandi eftir afurðaflokkum en verðmæti á lönduðum þorsk hefur 

aukist frá árinu 1993 þrátt fyrir að aflaheimildir hafa dregist saman. Á 

tímabilinu hefur reyndar verðmæti allra bolfisks afurðanna aukist en 

verðmæti ýsu hefur til að mynda aukist eftir niðursveiflu árið 2009. Á 

tímabilinu hefur verðmæti þorsks aukist um 55,6%, verðmæti ýsu um 

38,02%, verðmæti ufsa um 139,13% og verðmæti karfa um 55,79%. 

Árið 2008 var þorskur verðmætastur þegar verðmætið nam 116 kr/kg, 

verðmæti ýsu var mest tæp 122 kr/kg árið 2001 og verðmæti ufsa og 

karfa var mest árið 2011 þegar verðmæti ufsa nam 117 kr/kg og 

verðmæti karfa 148 kr/kg. 

Eins og kom fram á mynd 8 á bls. 28 hefur aflamagn bolfisks dregist 

umtalsvert saman en verðmætasköpunin hefur aukist. Sú þróun er í takt 

við þær breytingar á skipulagsgerð sjávarútvegsins þar sem vinnsla 

afurða hefur haft umtalsverð áhrif á verðmætin. 

 

 

Mynd 18. Þróun á verðmæti á lönduðum bolfisk á verðlagi ársins 1993, 1993 - 

2012 (Hagstofan, e.d. f). 

 

 

Samkvæmt rannsóknum fer allt að 60% af verðmætasköpun í ferskum 

flakabitum fram innanlands í dag, í öðrum afurðarflokkum er hún um 

50%. Til þess að ná fram slíkri verðmætasköpun er mikilvægt að vinna 

markaðsmegin og stytta leiðina milli framleiðanda og endanlegs 

neytenda. Áherslan hefur flust á útflutning á ferskum fisk á kostnað 

frystra afurða (Ögmundur Knútsson, 2012). 

Þorskurinn hefur verið talinn vera verðmætasta fisktegund sem veidd er 

hér við land. Þróun á verðmæti hans, á verðlagi ársins 1993, má sjá á 

mynd 19. Ef verðmæti á lönduðum þorski er reiknað á verðlagi ársins 

1993 sést að þróunin hefur verið í rétt átt. Fram til ársins 2002 jókst 

verðmæti þorsks og nam það árið 101,21 kr/kg en lækkaði aftur til 

ársins 2005. Verðmætið jókst aftur til ársins 2008 nam 116 kr/kg. Eftir 

að hafa rýrnað um rúm 22% á árinu 2009 jókst það aftur árið 2010 en 

hefur síðan þá dregist saman og nam 102,2 kr/kg árið 2012.  

 

Ef miðað er við verðlag ársins 1993, eins og gert er hér, sést að 

verðmæti á lönduðum þorsk hefur sveiflast umtalsvert frá 

aldamótunum 2000.  

 

 

Mynd 19. Þróun á verðmæti á lönduðum þorsk á verðlagi ársins 1993, 1993 - 

2012 (Hagstofan, e.d. f). 

Eins og fram kom í kafla 4.1 hafa nokkrir þættir breytt skipulagsgerð 

sjávarútvegsins og þá helst samþætting innan greinarinnar, 

fiskmarkaðir, fiskveiðistjórnunarkerfið, tækniframfarir og bættar 

samgöngur. 

 

Veruleg verðmætaaukning hefur orðið á þorski á undanförnum árum og 

er tæknivæðing í fiskvinnslu, betri umgengni afla um borð, betri skip 

og breyttar veiðar eru lykilþættir í að auka verðmæti íslenskra 

fiskafurða. Breytingar sem höfðu mikil áhrif á virðiskeðjuna eru eins 

og áður sagði afnám útflutningshindrana, fiskveiðistjórnunarkerfið og 

stofnun fiskmarkaða (Útvegsblaðið, 2013, bls. 1). Aukin 

markaðsvitund og sókn á nýja markaði með nýjar afurðir og fullnýting 

aflans hefur einnig haft áhrif á verðmætaaukningu fiskafurða 

(Útvegsblaðið, 2013,  bls.12). 

 

Stærsta hlutverk stóru sjávarútvegsfyrirtækjanna er að skapa umhverfi 

sem er virðisskapandi fyrir fyrirtækin í greininni. Forsenda 

virðissköpunar er að forðast hagsmunaárekstra meðal aðila í 

virðiskeðjunni og koma á fót samfelldu flæði upplýsinga og þekkingar 

meðal aðila og stiga innan virðiskeðjunnar. Bein samskipti styður bæði 

við betri markaðsþekkingu meðal framleiðenda og betri þekkingu og 

skilning atvinnugreinarinnar á þörfum framleiðenda (Bjorndal, T., 

Child, A. og Lem, A., 2014, bls. 67). 

 

Virðisauki er fenginn í gegnum sérhæfingu fisktegunda sem 

auðveldlega er hægt að rekja til fiskmarkaða og sérsniðinna vara til 

strangari óska smásala. Aðal virðisaukandi starfsemin virðist eiga 

upptök sín í þeirri stefnu að mæta óskum viðskiptavina og náð með 

öflugri tækniþróun í íslenskum sjávarútvegi. Hagkvæmni í keðjunni er 

náð í gegnum bein tengsl milli framleiðenda, erlendra heildsala og 

annarrar framleiðenda eða smásala með tví- eða þríhliða samböndum 

og með því að einfalda eða sniðganga hlekki í virðiskeðjunni.  

Lykilþættir til árangurs eru áreiðanleiki í gæðum og afhendingu, 

stöðugleiki og skilvirkni. Þetta þýðir að fyrirtæki geta framleitt gæða 

vöru sem fullnægir þörfum viðskiptavina á réttum mörkuðum. Í 

sjávarútveginum í dag er sérhæfing og aðgreining lykilþættir til að ná 

árangri í vörustjórnun og skynsamlegri stefnu í vöruþróun (Bjorndal, 

T., Child, A. og Lem, A., 2014, bls. 67).  

 

Ef vöruframleiðsla á að vera hagkvæm þarf að miðla kröfum 

viðskiptavinarins í gegnum virðiskeðjuna, frá endanlegum neytenda til 

framleiðenda og þaðan til útgerðarfyrirtækjanna. Ef virðisauki á að 

verða að veruleika þarf að miðla upplýsingum upp og niður 

virðiskeðjuna (Bjorndal, T., Child, A. og Lem, A., 2014, bls. 68). 

 

Fyrir nokkrum áratugum síðan var stórum hluta fisksins hent, 

einfaldlega vegna þess að ekki var markaður fyrir aðrar afurðir og 

þekkingin til að búa til verðmæti úr þessum afurðum (Sjávarútvegur, 

2013, bls. 10-11). Einn lykilþáttur í verðamætaaukningu á íslenskum 

þorsk er nýting aflans. Í kjölfar breytinga á virðiskeðjunni hefur hver 

þorskur verður nýttur betur og öll vinnsla orðin fjölbreyttari 

(Útvegsblaðið, 2013, bls. 10). Þorskur er sú fisktegund sem skilar 

mestum verðmætum. Vöruflokkar eru nú talsvert fleiri og 

afgangshráefni er betur nýtt. Í dag skipar ferskur fiskur og saltfiskur 

stóran hluta af virðisaukandi framleiðslu í stað frystra afurða. Því má 

segja að auka afurðir sem áður fyrr var hent eigi nú sinn þátt í 

verðmætasköpun í greininni (Útvegsblaðið, 2013, bls. 10). Mikill 

vöxtur í fullvinnslu aukaafurða og rannsóknir á sviði líftækni hefur 

einnig átt sinn þátt í verðmætasköpun í sjávarútvegi síðustu ár. Miðað 

við þann vöxt má gera ráð fyrir að eftir 15 - 20 ár verði 

verðamætasköpun á því sviði jafn mikil og í hefðbundinni 

útflutningsframleiðslu sjávarafurða (Sjávarútvegur, 2013, bls. 11).  

Á mynd 20 hér að neðan má sjá magn aukaafurða í tonnum eftir 

tegundum árin 1992 til 2012. Þar sést að mikil aukning hefur orðið á 

framleiðslu aukaafurða á tímabilinu. Heildarmagn aukaafurða fór úr 

643 tonnum árið 1992 uppí 11.798 árið 2012. Þessar tölur eru því í 

samræmi við fyrri umfjöllun. Eins má sjá að þróun í aukaafurðum 

annarra tegunda hefur ekki vaxið en þó hefur aukaafurðir ýsu og ufsa 

vaxið lítillega á tímabilinu en aukaafurða magn ýsu nam 44 tonnum 

árið 1992 og 487 tonn árið 2012. Aukaafurða magn ufsa var 346 tonn 

árið 1992 og nam 1.107  tonnum árið 2012. 

 

 

Mynd 20. Magn aukaafurða í tonnum eftir tegundum 1992 - 2012  
(Hagstofan, e.d. k). 

 

Samanburður við önnur lönd sýnir fram á að nýting Íslendinga á þorski 

er um 74% á árunum 2000 – 2010 en þar á eftir koma Færeyingar með 

um 52% nýtingu (Sjávarútvegur, 2013, bls. 10). 

Verð á sjávarafurðum hefur hækkað á undanförnum árum með aukinni 

verðmætasköpun. Á mynd 21 má sjá vegið meðalverð á óslegnum 

þorsk, vegið meðalverð er miðað við landaðan afla og allar upphæðir 

miðaðar við bein kaup innlendra fiskverkenda og sölu á innlendum 

mörkuðum. Á myndinni má sjá að verð á þorski hefur hækkað 

umtalsvert á tímabilinu en verð á þroski nam 76,17 krónum í júní 1999 

og verð á ýsu 80,22 krónur. Verð á þorski jókst jafnt og þétt til ársins 

2008 og nam í júní það árið 205 krónum en lækkaði árið eftir en jókst 

svo aftur og stóð í rúmlega 289 krónum í júní 2010. Samtals hefur verð 

á þorski aukist um 266% á tímabilinu. Í júní 2012 hafði verð á þorski 

lækkað lítillega og var rúmar 278 krónur. 

 

 
Mynd 21. Vegið meðalverð á óslegnum þorsk 1997 - 2012  

(Verðlagsstofa, e.d). 

Verðmætasköpun innan íslenska sjávarútvegsins er háð tveimur 

þáttum, fiskveiðistjórnunarkerfi sem gefur útgerðarfyrirtækjum 

svigrúm til að skipuleggja markaðssókn sína eins og þeim hentar og 

markaðsfyrirkomulag þar sem vinnslufyrirtækin geta miðlað og 

brugðist við óskum viðskiptavina. Stór hluti af verðmætasköpun í 

íslenskum sjávarútvegi er tilkominn vegna þeirra fyrirtækja sem hafa 

þróað með sér bein tengsl við viðskiptavini og getuna til að bregðast 

við óskum markaðarins. Markaðsdrifin virðiskeðja er einn af 

lykilþáttunum í verðmætasköpun innan sjávarútvegsins og mikilvægt 

að halda áfram þeirri þróun sem hefur skilað sér í auknum verðmætum 

og arðsemi fyrir íslenskan sjávarútveg (Ögmundur Knútsson, Daði Már 

Kristófersson og Helgi Gestsson, 2012). 

 

5.1 Þróun á útflutningsverðmæti á bolfisk 

 

Útflutningsverðmæti sjávarafurða hefur aukist á undanförnum árum í 

takt við breytingar á skipulagsgerð sjávarútvegsins og aukinni 

verðmætasköpun. Til þess að gefa skýra mynd af verðmætasköpuninni 

er nauðsynlegt að skilgreina hvort raunveruleg verðmætaaukning hafi 

átt sér stað. Ýmsir þættir hafa áhrif á verðmæti sjávarafurða og hefur 

veiking krónunnar haft þau áhrif að útflutningsverðmætin hafa aukist. 

Til þess að hægt sé að leggja mat á verðmætasköpun sjávarafurða þarf 

að líta framhjá þeim þáttum sem hafa áhrif á verðmætin án þess að 

tengjast vörunni sem slíkri. 

Á mynd 22 hér að neðan hefur útflutningsverðmæti bolfisks tegunda 

verið reiknað yfir á verðlag ársins 1999 ásamt því að vera reiknað niður 

á kíló. Þróunin hefur verið mismunandi eftir tegundum, til dæmis 

lækkaði útflutningsverðmæti þorsks á tímabilinu og var sem lægst  

286,2 kr/kg árið 2005. Verðmætið jókst þó aftur og var komið í um 

415,5 kr/kg árið 2008 en hefur síðan þá lækkað aftur og nam árið 2012 

393, 9 kr/kg. Útflutningsverðmæti ýsu lækkaði umtalsvert árin 2003 – 

2005 en hefur síðan þá aukist hægt og rólega á ný og nam árið 2012 

373,8 kr/kg. Útflutningsverðmæti ufsa og karfa hefur þróast með 

svipuðum hætti á tímabilinu og árið 2012 nam útflutningsverðmæti 

ufsa 256,6 kr/kg og útflutningsverðmæti karfa 244,9 kr/kg. 

 

 

Mynd 22. Þróun á útflutningsverðmæti á bolfisk á verðlagi ársins 1999 
(Hagstofan, e.d. l). 

Á mynd 23 má sjá útflutningsverðmæti bolfisks í evrum. Ef miðað er 

við evru hefur útflutningsverðmæti á þorsk dregist saman um 6% þrátt 

fyrir að útflutningsverðmætið hafi verið næstum tvöfalt hærra í krónum 

á tímabilinu. Útflutningsverðmæti þorsks nam 549 miljónum evra árið 

1999 og 516 miljónum evra árið 2012, útflutningsverðmæti ýsu nam 

árið 1999 um 81 miljón evrum en jókst um 26% á tímabilinu og nam 

árið 2012 102 miljónum evra. Útflutningsverðmæti ufsa jókst um 

138% á meðan útflutningsverðmæti karfa dróst saman um 11%. 

 

 

 

 
Mynd 23. Útflutningsverðmæti bolfisk í evrum á meðalgengi hvers árs 1999 – 

2012 (Hagstofan e.d. l, seðlabankinn e.d.). 

5.2 Áhrif aukinna verðmætasköpunar í sjávarútvegi á 

íslenskan efnahag 

 

En hvað hefur þessi aukning á útflutningsverðmætum íslenskra 

sjávarafurða haft á íslenskan efnahag? Til þess að átta sig á hversu 

mikilvæg verðmætasköpun í sjávarútvegi er fyrir íslenskt efnahagslíf er 

nauðsynlegt að líta til efnahagslegrar stöðu greinarinnar. 

 

Til þess að verðmætaaukning í sjávarútvegi skili sér til þjóðarbúsins er 

lykilatriði að sjávarútvegurinn standi undir sér. Fjárhagsleg staða 

sjávarútvegsins er eins og sjá má á mynd 24 nokkuð slæm með tilliti til 

hlutfalls EBITDA og nettóskulda. Fyrirtæki innan sjávarútvegsins eru 

talsvert skuldsett og skuldirnar jafnvel meiri en verðmætaaukningin 

sjálf. Þrátt fyrir erfiða stöðu þá stendur greinin undir sér en þar sem 

skuldirnar eru flestar í erlendum gjaldmiðlum þá fer mikið magn 

fjármagns frá landinu og skilar sér ekki til þjóðarbúsins. 

 

Á mynd 24 má sjá þróun á skuldastöðu íslenskra sjávarútvegsfyrirtækja 

milli áranna 1997 og 2012. Þar sést að í kjölfar efnahagshrunsins jókst 

skuldsetningin umtalsvert árin 2007 og 2008 og nam mest 10,4x 

EBITDA. Meðaltal tímabilsins var 6,3 og þá greinilegt að staðan hefur 

hægt og rólega þróast í rétt átt eftir hrunið.  

Mynd 24. Skuldastaða í íslenskum sjávarútveg 1997 - 2012  
(Hagstofan, e.d. m, hagstofan, e.d. n, hagstofan, e.d. o). 

5.3 Áhrif gjaldeyrishaftanna á útflutningsverðmæti 

 

Árið 2008 féll gengi íslensku krónunnar og í kjölfarið hefti Seðlabanki 

Íslands útflæði gjaldeyris með lagasetningu. Traust fjárfesta á 

íslenskum fjáreigum minnkaði stórkostlega og lækkandi gengi 

krónunnar og hækkandi verðbólgustig varð til þess að Seðlabanki 

Íslands tók til ofangreindra ráða (Seðlabanki Íslands, 2008). 

Gjaldeyrishöftin eru í eðli sínu takmarkanir á flutningi fjármagns til og 

frá landinu. En hvaða áhrif hafði setning þessara gjaldeyrishafta á 

útflutning sjávarafurða og verðmætasköpun? 

 

Hvað varðar skattskylda verðmætasköpun eru vísbendingar um að 

gjaldeyrishöftin leiði til aukinnar auðsöfnunar íslenskra fyrirtækja 

erlendis, til dæmis í gegnum erlend dótturfélög. Einnig hafa íslensk 

fyrirtæki selt vörur sínar og þjónustu undir markaðsverði til erlendra 

félaga (Viðskiptaráð Íslands, 2011, bls. 15).  

 Í skýrslu Viðskiptaráðs Íslands frá 2014 kemur fram að stærri íslensk 

fyrirtæki njóti almennrar undanþágu gjaldeyrishaftanna vegna mikilla 

umsvifa erlendis. Gjaldeyrishöftin gæti þó eigi síður haft þau áhrif að 

fyrirtæki flytji starfsemi sína úr landi (Viðskiptaráð Íslands, 2014, 

bls.6). 

 

Því má draga þá ályktun að gjaldeyrishöftin geti haft þau áhrif að aukin 

verðmætasköpun í íslenskum sjávarútvegi skili sér ekki til baka vegna 

aukinnar auðsöfnunar erlendis jafnt sem hættan á að fyrirtæki flytji 

framleiðslu sína úr landi. 

6 Umræða 

 

Sjávarútvegurinn er án nokkurs vafa ein af okkar allra mikilvægustu 

atvinnugreinum, ef ekki sú mikilvægasta. Framlag sjávarútvegsins til 

íslenskrar menningar, efnahagslífs og þjóðarinnar er ótvírætt. 

Veiðiheimildir hafa dregist saman undanfarin ár en með aukinni 

þekkingu og tæknivæðingu innan sjávarútvegsins hefur 

verðmætasköpunin aukist. Það er mikilvægt að það frábæra starf sem 

unnið hefur verið í sjávarútveginum haldi áfram og að fyrirtæki innan 

atvinnugreinarinnar vinni saman að bættri nýtingu og betri gæðum. 

Með samþættingu og breyttri virðiskeðju hefur gott starf unnist í 

markaðsmálum útflutningsfyrirtækjanna. Fyrir aðeins örfáum áratugum 

síðan voru aukaafurðir vannýttar og þeim jafnvel hent. Mikil þróun 

hefur orðið í vinnslu aukaafurða og hefur orðið mikil verðmætaaukning 

í aukaafurðunum. Höfundur telur mikilvægt að halda rannsóknum á 

fiskitegundum áfram og finna nýjar leiðir til að nýta þetta frábæra 

hráefni við sem eigum. 

 

Í ljósi umræðunnar um breytingar á fiskveiðistjórnunarkerfinu telur 

höfundur að stjórnvöld ættu að fara mjög varlega í slíkar breytingar þar 

sem arðsemi sjávarútvegsins er að hluta tilkomin vegna þess. 

Fiskveiðistjórnunarkerfið gefur útgerðarfyrirtækjum færi á að framselja 

sínar aflaheimildir og ætla má að sjávarútvegurinn í heild stæði verr ef 

slíkt framsal væri ekki leyfilegt.  

7 Niðurstöður 

Á undanförnum áratugum hafa orðið miklar breytingar á 

sjávarútveginum og skipulagsgerð hans þróast mikið. Virðiskeðjan í 

sjávarútveginum hefur einnig þróast þar sem talsverð samþætting hefur 

orðið og eru helstu áhrifaþættir á virðiskeðjuna stofnun fiskmarkaða, 

fiskveiðistjórnunarkerfið, tækniframfarir, afnám útflutningsleyfa og 

alþjóðasamningar við útflutningslönd.  

 

Með minnkandi aflaheimildum hefur orðið samþætting innan 

atvinnugreinarinnar og stærri fyrirtæki hafi risið. Með lokun 

sölusamtaka og afnámi útflutningsleyfa hafa sjávarútvegsfyrirtækin 

sjálf tekið yfir markaðsstarfsemina. Fiskveiðistjórnunarkerfið hefur 

einnig haft umtalsverð áhrif á sjávarútveginn á undanförnum árum. 

Fiskveiðistjórnunarkerfið hefur ásamt frjálsræði markaðarins myndað 

markaðsdrifinn sjávarútveg sem hefur þarfir viðskiptavina sinna að 

leiðarljósi.  

 

Þrátt fyrir minnkandi aflamagn á tímabilinu hefur útflutningur á 

sjávarafurðum sveiflast minna en gera mátti ráð fyrir. Á tímabilinu 

1988 – 2012 var útflutningur á sjávarafurðum um 42,4% af 

heildarútflutningi Íslands. 

 

Það er ljóst að verðmætaaukning hefur áttt sér stað í bolfisk tegundum 

á undanförnum árum eins og kom fram í kafla 5. Landað verðmæti 

bolfisks tegundanna, á verðlagi ársins 1993, hafði aukist á tímabilinu 

1993 - 2012 og því má gera ráð fyrir að raunveruleg verðmætaaukning 

hafa átt sér stað þrátt fyrir minnkandi aflaheimildir. Ástæðan fyrir 

þessum auknu verðmætum má rekja til tæknivæðingar í vinnslu afurða, 

betri umgengni aflans um borð, betri skip og hagkvæmari veiðar. 

Aukin markaðsvitund og sókn á nýja markaði með nýjar afurðir hefur 

einnig stuðlað að verðamætaaukningu í sjávarútveginum þar sem 

markaðir fyrir nýjar aukaafurðir hafa opnast. 

Gríðarleg aukning hefur orðið vinnsl aukaafurða á undanförnum árum 

og þá einna helst í aukaafurðum þorsks. Það kom fram að nýting 

Íslendinga á þorski sé um 74%.  

 

Gera má ráð fyrir að verðmætaaukningin sem orðið hefur innan 

sjávarútvegsins á undanförnum árum hafi skilað sér í auknu verðmæti. 

Í upphafi verkefnisins var önnur af rannsóknarspurningunum 

eftirfarandi: „Hver hefur aukningin verið á útflutningsverðmætum 

á íslenskum bolfisk?“. Ef miðað er við verðlag ársins 1999 þegar 

verðvísitala neysluverðs var 189,6 stig hefur útflutningsverðmæti á 

bolfisktegundum þorsk, ýsu, ufsa og karfa aukist á tímabilinu 1999 – 

2012. Ef útflutningsverðmæti bolfisks er reiknað í evrur á meðaltals 

gengi hvers árs sést að í kjölfar efnahagshrunsins 2008 lækkaði 

útflutningsverðmætið snögglega en hefur verið aukast undanfarinn ár 

og árið 2012 nam útflutningsverðmæti á þorsk 516 miljónum evra.  

 

Seinni rannsóknarspurningin sem lagt var upp með var „Hvaða þættir 

hafa stuðlað að þessari aukningu?“. Þeir þættir sem hafa stuðlað að 

aukningu á útflutningsverðmætum á bolfisk eru eins og áður kom fram, 

tæknivæðing í vinnslu á afurðunum, betri umgengni afla og 

hagkvæmari veiðar. Einnig hefur aukning í vinnslu aukaafurða gert það 

að verkum að mun minna af afla er hent og nýtingarprósentan því hærri 

fyrir vikið. Gera má ráð fyrir að aukinn vinnsla aukaafurða eigi stóran 

þátt í aukinni verðmætasköpun og mikilvægt að því rannsóknarstafi 

sem þegar hefur veið unnið sé fylgt eftir með frekari rannsóknum á 

nýtingu afurðanna. Góð hugmynd að framhalsverkefni er að kafa dýpra 

í vinnslu aukaafurða og rannsaka hvað hefur haft áhrif á þetta aukna 

magn aukaafurða. Vinnsla á aukaafurðum á jafnvel eftir að aukast enn 

frekar á komandi árum og því mikilvægt að fyrirtæki setji fjármagn í 

rannsóknir á þessu sviði þar sem mikil verðmætasköpun verður til 

þegar nýtingarhlutfall afurða eykst. 

Efnahagsleg staða sjávarútvegsins var skoðuð með tilliti til þess hvort 

aukin útflutningsverðmæti skili sér aftur til þjóðarinnar. Skuldstaðan 

hefur verið að lagast eftir að hafa aukist umtalsvert eftir 

efnahagshrunið árið 2008. Þar sem skuldir íslensku 

útgerðarfyrirtækjanna eru að stórum hluta í erlendri mynt má gera ráð 

fyrir að hluti útflutningsverðmætanna skili sér ekki til þjóðarinnar. 

 

 

Í verkefninu var einnig rannsakað hvað áhrif gjaldeyrishöftin hafi á 

útflutning og útflutningsverðmæti. Í kafla 5.3 kom fram að 

vísbendingar séu um að gjaldeyrishöftin leiði til aukinnar auðsöfnunar 

íslenskra fyrirtækja erlendis. Þó kemur fram í skýrslu Viðskiptaráðs 

Íslands frá 2014 að stærri íslensk fyrirtæki njóti undanþágu 

gjaldeyrishaftanna vegna mikilla umsvifa erlendis. Þó er hætta á að 

fyrirtæki flytji starfsemi sína úr landi. 

Viðaukar 

Viðauki A 

  
Gengi gjaldmiðla 

  USD GBP EUR 

1988 43,174056 76,636158   

1989 57,219357 93,377546   

1990 58,305943 103,969242   

1991 59,116693 104,297622   

1992 57,59738 101,337736   

1993 67,823745 101,789416   

1994 69,93176 107,10732   

1995 64,788152 102,219236   

1996 66,684136 104,179036   

1997 70,979838 116,241572   

1998 71,121204 117,834257   

1999 72,420361 117,138995 77,168915 

2000 78,8718 119,13828 72,61188 

2001 97,762862 140,709153 87,494516 

2002 91,456923 137,127489 86,204008 

2003 76,756194 125,364048 86,719716 

2004 70,120796 128,407091 87,145258 

2005 62,85788 114,26408 78,14056 

2006 69,776546 128,683092 87,719638 

2007 64,016048 128,072258 87,601129 

2008 88,073935 159,345702 127,4551 

2009 123,594257 193,893775 172,667389 

2010 122,042151 188,551115 161,88992 

2011 116,068571 186,004285 161,419444 

2012 125,0498 198,1558 160,73428 

Viðauki B 
 

Vísitala 
neysluverðs 

1988 104,6 

1989 126,7 

1990 145,5 

1991 155,4 

1992 161,2 

1993 167,8 

1994 170,3 

1995 173,2 

1996 177,1 

1997 180,3 

1998 183,3 

1999 189,6 

2000 199,1 

2001 212,4 

2002 222,6 

2003 227,3 

2004 234,6 

2005 244,1 

2006 260,6 

2007 273,7 

2008 307,7 

2009 344,6 

2010 363,2 

2011 377,7 

2012 397,3 

 

Viðauki C 

 
Verðvísitölur sjávarafurða 

 Botnfiskur Ferskar Afurðir Landfrystar afurðir 

2006 120,9 120,4 121,1 

2007 127 130,3 127,5 

2008 183,3 172,6 186,4 

2009 210 200,2 201,2 

2010 214,7 211,8 200,3 

2011 233,8 224 208,3 

2012 238,7 223,4 202 

Viðauki D 

 

Verðvísitala 

sjávarafurða 

2006 120,3 

2007 125,7 

2008 180,8 

2009 216,5 

2010 224,3 

2011 251,5 

2012 269,5 

 

Viðauki E 

 

 Útflutningsverðmæti bolfisks á verðlagi ársins 1993 

(kr/kg) 

 Alls Þorskur Ýsa Ufsi Karfi Úthafskarfi 

1993 29,57 65,66 78,38 32,73 71,11 46,66 

1994 32,88 67,99 78,73 34,66 78,77 42,34 

1995 32,34 67,83 70,41 45,22 70,11 43,25 

1996 26,55 67,96 70,38 42,10 65,65 52,12 

1997 23,90 69,49 76,17 44,02 64,34 62,55 

1998 32,33 81,10 97,73 53,16 64,97 66,03 

1999 30,86 90,45 107,78 51,69 63,29 63,97 

2000 25,70 90,89 111,92 40,82 59,81 63,10 

2001 28,19 98,90 121,97 46,75 64,28 71,49 

2002 27,23 101,21 107,37 45,19 67,22 60,37 

2003 25,09 93,18 71,75 35,38 55,37 48,95 

2004 28,14 88,06 64,79 31,55 55,78 51,22 

2005 27,98 80,64 63,22 31,32 61,07 71,56 

2006 37,07 89,10 76,12 39,97 72,64 81,77 

2007 35,25 103,98 81,53 40,68 64,23 56,50 

2008 42,14 116,07 80,60 50,42 72,22 74,04 

2009 49,57 95,08 91,58 62,03 84,26 113,32 

2010 57,78 115,38 108,38 72,70 98,60 113,96 

2011 59,55 113,21 103,86 80,42 117,16 148,31 

2012 46,36 102,17 108,18 78,27 110,78 140,71 

 

 


